
დიდად ვწუხვართ ნეკრესის ეპარქიის მღვდელმსახურის, დეკანოზ ბენიამინ ჩიხორ
ლიშვილის მოულოდნელი გარდაცვალების გამო, რაც დიდი დანაკლისია მისი მრევლის
თვის, ნეკრესის ეპარქიისა და ჩვენი ეკლესიისთვის.

იგი 1990 წელს ეკურთხა მღვდლად და ყოველთვის თავდადებით, კრძალვითა და სი
ყვარულით ემსახურებოდა უფალს და მშობლიურ მხარეს.

ალბათ სიმბოლურია, რომ მამა ბენიამინი სინასა და რაითის უდაბნოში სარკინოზ
თაგან მოწყვეტილი წმინდა ბენიამინის სახელს ატარებდა და მისი ამქვეყნიდან გასვლაც 
სინას მთაზე მოხდა.

ვუთანაგრძნობთ განსვენებულის ოჯახს, ყვარლის წმინდა იოანე ნათლისმცემლის 
ტაძრის მრევლს, სადაც წინამძღვრად მსახურობდა კურთხევის დღიდან და ყველა იმ ადა
მიანს ვისთვისაც ძვირფასი იყო ეს პიროვნება.

შევთხოვთ ღმერთს, სავანესა მართალთასა განუსვენოს დეკანოზ ბენიამინის სული, 
ხოლო თქვენ მოგანიჭოთ მადლი და მისთვის ლოცვის ძალა.

სრულიად საქართველოს კათოლიკოს პატრიარქი ილია მეორე

დეკანოზ ბენიამინ 
ჩიხორლიშვილის ოჯახის 
წევრებსა და ახლობლებს

დამწუხრებული ყვარელი ემშვიდობება 
ღვთის მიერ მოვლენილ მოძღვარს!

ღრმა მწუხარებას გამოვთქვამ, ყვარლის წმინდა იოანე ნათლისმცემლის სა
ხელობის ტაძრის წინამძღვრის, დეკანოზ ბენიამინ ჩიხორლიშვილის გარდა
ცვალების გამო.

დეკანოზი ბენიამინი იყო პოეტი, საქართველოს მწერალთა შემოქმედებითი 
კავშირის წევრი, რამდენიმე პოეტური და პუბლიცისტური კრებულის ავტორი, 
ყვარლის საპატიო მოქალაქე.

ვიზიარებ ამ მწუხარებას და ვუსამძიმრებ ოჯახს, ნათესავებს, ტაძრის მრე
ვლსა და სრულიად ყვარლის საზოგადოებას.

ყვარლის მუნიციპალიტეტის მერი გივი ზაუტაშვილი

საქართველოს მწერალთა კავშირი ღრმა მწუხარებას გამოთქვამს მწერალთა 
კავშირის წევრის, პოეტის, იოანე ნათლისმცემლის ეკლესიის წინამძღვარ დეკანოზ 
ბენიამინ ჩიხორლიშვილის გარდაცვალების გამო და თანაუგრძნობს ოჯახს 
და მის სულიერ შვილებს.

მაყვალა გონაშვილი, რევაზ მიშველაძე, ბაღათურ არაბული,
სოსო სიგუა, თემურ ჩალაბაშვილი, ზაალ ბოტკოველი, მანანა გორგიშვილი

ილია ჭავჭავაძის სახელობის ყვარლის სახელმწიფო მუზეუმის თანამშრომ
ლები თანაგრძნობას უცხადებენ თამარ და მარიამ ჩიხორლიშვილებს მამის ბენია-
მინ ჩიხორლიშვილის გარდაცვალების გამო.

გაზეთ „ყვარელი~ს  რედაქცია მწუხარებით იუწყება, რომ გარდაიცვალა 
ყვარლის იოანე ნათლისმცემლის ტაძრის წინამძღვარი, დეკანოზი ბენიამინ 
(ბეჟან) ჩიხორლიშვილი და მწუხარებაში თანაგრძნობას უცხადებს ოჯახსა და 
ახლობლებს.

პოეზიელი უსამძიმრებს ჩვენი ძვირფასი თანაავტორის, (ლექსის აკვანი) სა
უკეთესო მოძღვარის, დეკანოზ ბენიამინ ჩიხორლიშვილის ოჯახს და მის სუ
ლიერ შვილებს მისი გარდაცვალების გამო.

ღვთივგანისვენა ყვარლის წმინდა იოანე ნათლისმცემლის სახელობის ტაძრის 
წინამძღვარმა დეკანოზმა ბენიამინ ჩიხორლიშვილმა.

მამა ბენიამინი ღირსეული ადამიანი და სასულიერო პირია, რომელმაც მნიშ
ვნელოვანი წვლილი შეიტანა ყვარლის სულიერი და კულტურული ცხოვრების გა
ნვითარებაში. დაჯილდოებულია მიტრის და ორი ჯვრის ტარების უფლებით. 

მამა ბენიამინის გარდაცვალების გამო, გამოვხატავთ მწუხარებას, ვუსამძი
მრებთ ოჯახს, ნეკრესის ეპარქიას, მრევლს და ყვარელს.

შევსთხოვთ უფალს აცხონოს ახლადშესვენებული დეკანოზი ბენიამინის 
სული.

საქართველოს საპატრიარქოს წმინდა ილია მართლის
სახელობის ყვარლის გიმნაზია

დაუჯერებელია წარმოდგენა იმი
საც კი, რომ ჩვენს რიგებში აღარ არის 
ყველასათვის უძვირფასესი, სამშობლოს 
უსაზღვროდ დიდი პატრიოტი, საუკე
თესო მეოჯახე და სულიერი მოძღვარი, 
იოანე ნათლისმცემლის სახელობის ტაძ
რის დეკანოზი, მამა ბენიამინ ჩიხორ-
ლიშვილი.

65 წლის ასაკში მოულოდნელად გა
რდაიცვალა ჩვენთვის უძვირფასესი პი
როვნება, განათლებული, ღრმად ერუდი
რებული, შემოქმედებითი ნიჭით აღსავსე, 
ყველა ადამიანის პატივისმცემელი, თა
ნამედროვეობის გამორჩეულად სპეტაკი 
ადამიანი.

გვიჭირს იმ მწუხარების აღწერა, რა
საც განიცდიან ადამიანები. წარმოუდგე
ნელია ყვარელი ბენიამინის გარეშე. ძნე
ლია გათავისება იმისაც, რომ დამთავრდა 
ლამაზი სიცოცხლე და აღარ გვყავს კაცი, 
ვისგანაც უნდა ისწავლოს ყველამ, თუ რო
გორი უნდა იყოს ადამიანი.

მამა ბენიამინი – იშვიათი ტალან
ტით, უნიჭიერესი პოეტი, ყველას მიმართ 
თბილი და გულისხმიერი, ფიზიკურად და 
სულიერადაც მშვენიერი ვაჟკაცი – ყვარ
ლის მუნიციპალიტეტის თითოეულ მო
ქალაქეს უყვარდა, პატივს სცემდნენ და 
დღეს ყველას დიდ ტკივილადაა ქცეული.

მართლაც, რომ ჭეშმარიტად სამა
გალითო ცხოვრების გზა გაიარა მამა ბე
ნიამინმა. იგი დაიბადა 1958 წელს, ქ. ყვა
რელში და ყვარლის №2 საშუალო სკოლაც 
დაამთავრა 1974 წელს წარჩინებით. იმავე 
წელს მუშაობა დაიწყო ილია ჭავჭავაძის 
სახელმწიფო მუზეუმში. 197678 წლებში 
იმყოფებოდა სავალდებულო სამხედრო 
სამსახურში, ყვარელში დაბრუნდა და მუ
შაობა გააგრძელა ილია ჭავჭავაძის სახე
ლმწიფო მუზეუმში ექსკურსიამძღოლის 
თანამდებობაზე.

სავალდებულო სამხედრო სამსახუ
რიდან დაბრუნების შემდგომ წარმატებით 
ჩააბარა მისაღები გამოცდები ა. პუშკინის 
სახელობის პედაგოგიურ ისტიტუტში და 
მიიღო ზოგადი ტექნიკური დისციპლინე
ბის მასწავლებლის სპეციალობა. აქვე და
ამთავრა ხელოვნებათმცოდნეობის მეო
რადი ფაკულტეტი, პარალელურად გაიარა 
გერმანული ენის შემსწავლელი ორწლიანი 
კურსი. პედაგოგიური მოღვაწეობის პა
რალელურად მუშაობდა ილია ჭავჭავაძის 
სახელმწიფო მუზეუმში ექსკურსიამძღო
ლად და ვიზიტორებს ილია ჭავჭავაძის 
შემოქმედებით ცხოვრებასა და მოღვაწეო
ბას აცნობდა ქართულ, რუსულ და გერმა
ნულ ენებზე. 1989 წელს შევიდა თბილისის 
სასულიერო სემინარიაში და 1991 წელს 
დაამთავრა პირველი ხარისხით.

1990 წლის 9 აგვისტოს თბილისის 
წმინდა პანტელეიმონის სახელობის ტა
ძარში ეკურთხა დიაკვნად. ამავე წლის 28 
აგვისტოს თბილისის სიონის საპატრი
არქო ტაძარში, უწმინდესისა და უნეტა
რესის, სრულიად საქართველოს კათოლი
კოსპატრირქის ილია მეორის ლოცვაკუ
რთხევით, ხელდასმულ იქნა მღვდლად და 
განწესდა ყვარლის ჭავჭავაძიანთ საგვა
რეულო ტაძრის წინამძღვრად.

მუნიციპალიტეტის გაზეთ `ყვა
რელში~ (14.II2022 წ.) დაბეჭდილ ინტე

რვიუში მამაო ბენიამინი ხაზგასმით აღ
ნიშნავს – `სულიერების გზაზე შემდგარი 
ქვეყნისათვის მსახურება, ჭავჭავაძიანთ 
საგვარეულო ტაძარში, სწორედ მე მომა
ნდეს ბატონმა ილო ბეროშვილმა, ჩემმა 
სულიერმა აღმზრდელმა, ჩემმა უფროსმა 
მეგობარმა და ზურაბ ჭავჭავაძემ, როცა 
ამოიკითხეს ჩემს თვალებში სიყვარული, 
სულის სიკეთე და რწმენა. ყველაზე მძიმე 
აგური მარგუნა უფალმა ჩვენი ქვეყნის თა

ვისუფლების დიდ ბასტიონზე, ღმერთისა 
და რწმენის საკურთხეველზე დასადებად. 
მას შემდეგ სამათეულ წელზე მეტი გავიდა 
და ვცდილობ, იმედი არ გავუცრუო ჩემს 
უსაყვარლეს ადამიანებს, ერთგულად ვემ
სახურო უფალს და ჩემს ყვარლელებს და 
მინდა ცოტათი მაინც მივემსგავსო წმინდა 
ილია მართლის თხზულებაში აღწერილ 
იდეალურ მოძღვარს~.

მამა ბენიამინი ჭეშმარიტად იდეალუ
რი მოძღვარი იყო ყვარლელებისთვის, 
რომელმაც თავისი შეგნებული ცხოვრების 
უმეტესი დრო ყვარლელებისთვის მსახუ
რებას შესწირა და ამიტომაც უყვარდათ 
ყვარლელებს თავისი მოძღვარი, ამიტო

მაც გლოვობენ და ზღვა ცრემლით აცილე
ბენ ზეციურ საქართველოში.

ბენიამინი სულით ხორცამდე იყო 
გაჯერებული სამშობლოს სიყვარულით, 
ხვალინდელი დღის იმედით, უკეთესი მო
მავლის რწმენით, რასაც საქართველოს 
დამოუკიდებლობა და გამთლიანება უნდა 
უზრუნველეყო. სწორედ ამ რწმენაში გაა
ტარა მან მთელი თავისი შეგნებული ცხო
ვრება. როგორი გაჭირვება და რანაირი 
ხელმოკლეობა არ გადაუტანია მას და მის 
ოჯახს, მაგრამ არასდროს უღალატია თა
ვისი მრწამსისთვის, ერთი უკადრისი ნაბი
ჯიც არ გადაუდგამს. იგი სპეტაკი სულის, 
უანგარო და ზნეობრივად ამაღლებული 
ადამიანი იყო, რომლის ბადალიც ერთეუ
ლები თუ დადიან ამ ქვეყანაზე.

1996 წლის 9 ივნისს, ბოდბის დედათა 
მონასტერში, სრულიად საქართველოს 
კათოლიკოსპატრიარქმა, უწმინდესმა და 
უნეტარესმა, ილია მეორემ ეკლესიაში ერ
თგული მსახურებისთვის მამაო ბენიამინი 
აიყვანა დეკანოზის ხარისხში და დააჯილ
დოვა ოქროსფერი ჯვრით.

2002 წელს ნეკრესელმა მიტროპოლი
ტმა სერგიმ მოძღვარი დააჯილდოვა გამ
შვენებული ჯვრითა და მიტრის ტარების 
უფლებით.

2007 წლის 8 ნოემბერს ილია ჭავჭა
ვაძის დაბადებიდან 170 წლისთავის აღ
სანიშნავ ილიაობის დღესასწაულზე მამა 
ბენიამინს მიენიჭა ყვარლის საპატიო მო
ქალაქის წოდება.

2010 წელს გამოვიდა მის მიერ შედ
გენილი წმინდა ილია მართლის სავედრე
ბელი პარაკლისი.

2013 წელს გამოიცა მისი პირველი 
წიგნი `ვპოვე ტაძარი~, ამავე წელს გახდა 
საქართველოს მწერალთა კავშირის წევრი.

2014 წლის 30 ოქტომბერს სრულიად 
საქართველოს კათოლიკოსპატრიარქმა, უწ
მინდესმა და უნეტარესმა მოძღვარი დაა
ჯილდოვა მეორე გამშვენებული ჯვრით.

2015 წელს გამოვიდა მამაო ბენიამი
ნის ლექსების კრებული `ცა ჩემი სულის 
მისამართია~.

დამწუხრებული ყვარელი ემშვიდობება 
ღვთის მიერ მოვლენილ მოძღვარს!

...ასეთი გარდაცვალებაც 
რჩეულთა ხვედრია...

2020 წელს დაიბეჭდა ლექსების კრე
ბული ̀ მე ბენიამინ ყვარლელი~ და წიგნი ̀ რა 
ქმნილან ყვარლელნი?~, რომელშიც ასახუ
ლია ყვარლის ისტორია და მოგვითხრობს 
ცნობილი ადამიანების ცხოვრებაზე.

ბენიამინის პოეზია, მისი ცხოვრება ეს 
ერთი დიდი გრძნობაა, სულიერებაა, დამო
კიდებულებაა ცხოვრებათან, სიჯანსაღე
სთან, ადამიანურობასთან. თემატიკა არის 
მგრძნობიარე, სათუთი და გულში ჩამწვ
დომი. თავისი პოეზიით არის `2014 წლის 
ელიტის~ პრემიის და ასევე წმინდა ილია 
მართლის გაზეთ `ივერიის~ სახელობის 
პროზაპოეზიის პრემიის გამარჯვებული 
და ილია ჭავჭავაძის ჯვრის მფლობელი.

ალბათ, როგორც გამორჩეული ადა
მიანური ღირსებებით, ღმერთსაც შეენანა 
დამძიმებულ კაცთა სამყოფელისთვის და 
თავისთან იხმო. სინას მთაზე ასვლისას 
აღესრულა და ამით გაცხადდა უფლის სი
ყვარული მისდამი.

უსაზღვროა გულისტკივილი, ჩვენო 
სულიერო მოძღვარო, ძვირფასო ბენიამინ 
ამ ქვეყნიდან შენი ნაადრევად წასვლის 
გამო. თუმცა ამბობენ, ღმერთსაც შენნა
ირი სპეტაკი ადამიანები ურჩევნიაო.

ჭეშმარიტად, სიმართლე თქვა ჩვენმა 
უდიდესმა წინაპარმა წმინდა ილია მართა
ლმა `სიკვდილო კარგის მოკვლისთვის, ნე
ტავ ვინ გეტყვის ქებასა~. მართლაც, ისეთი 
პიროვნება გამოგვაკლდა, რომელიც გა
მორჩეულად ადამიანობის, კაცობის და 
სიყვარულის ეტალონი იყო.

მამა ბენიამინი სანთელივით წმინდა 
იყო და სანთელივით ჩაიწვა უფლის, სამ
შობლოს და ხალხის სიყვარულში.

უმძიმესია ფიქრი იმაზე, რომ ამიერი
დან მხოლოდ წარსულში უნდა გავიხსე
ნოთ და ვილაპარაკოთ ღირს მამაზე.

ნათქვამია, იმ ქვეყნად არავის არა
ფერი წაუღიაო, თუმცა შენ გამონაკლისი 
ხარ. მიდიხარ და მიგაქვს ის აუწონავი 
სიყვარული ხალხისა, რომელიც კეთილშო
ბილებით, ხალასი ცხოვრებით, მოყვასის 
თანადგომითა და სულიერებით მოიპოვე!

მშვიდობით მამაო, ალალი იყოს შე

ნთვის მშობლიური ყვარლის მიწა, ზეცი
ური საქართველოდან ილოცე საქართვე
ლოს გაბრწყინებისა და ქართველი ერის 
გადარჩენაგამრავლებისთვის!

თქვენი გული ხომ მუდამ სამშობლოს, 
ყვარლის უკეთესი მომავლისთვის ძგერდა.

ხშირად გაგიხსენებთ, სანთელს და
გინთებთ და ვილოცებთ იმისათვის, რომ 
ნათელში გამყოფოს უფალმა.

საუკუნოდ იყოს სახსენებელი თქვენი, 
დიდებულო მოძღვარო!

თქვენთვის გამოსათხოვარს დიდი 
ილიას ლექსით დავამთავრებთ:

`სიკვდილმა ჰკითხა სიცოცხლეს...
მე გჯობივარ თუ შენაო...
სიცოცხლემ ესე მიუგო,
არცერთი არ ვართ ლხენაო...
ზოგს სიცოცხლე აქვს ისეთი,
არ მიბრუნდება ენაო...
გნატრობ ნეტავი სადა ხარ,
ისმინოს შენი ღრენაო...
თუ კაცი ცოცხლობს ხალხისთვის,
მაშინ გჯობივარ შენაო...
და თუ კი თავის თავისთვის,
რაღა თქმა უნდა შენაო~...

ირაკლი ქადაგიშვილი, დავით 
მათიკაშვილი, გურამ მაჭარაშვილი, 

ლექსო ფერიაშვილი, გივი ზაუტაშვილი, 
ილია მზექალაშვილი, ზურაბ ნემსაძე, 

გიორგი ქოქიაშვილი, ოთარი ბუჯიაშვილი, 
კახა ასისტიშვილი, თამილა ბურკიაშვილი, 

გოჩა შავგულიძე, ირაკლი მათიკაშვილი, 
მაია ზარდიაშვილი, ავთანდილ 

გრატიაშვილი, გია ოთარიშვილი, ჯემალი 
ჯაფოშვილი, ალექსანდრე გიგილოშვილი, 

გია პაპუაშვილი

`ცა ჩემი სულის მისამართია~ ეს სი
ტყვები სრულიად, ამომწურავად გამოხა
ტავს ჩვენი უსაყვარლესი მამა ბენიამინის 
მოღვაწეობას, დაბადებიდან აღსრულება
მდე!

უზომოა თითოეული ჩვენგანის მწუხა
რება. გვეგონა სულ იქნებოდა მამა ბენია
მინი. გვეიმედებოდა მისი არსებობა, პირო
ვნული თვისებები: სიმშვიდე, სიმტკიცე, 
მოთმინება, კეთილგონიერება, წესიერება, 
პატიოსნება, სიკეთის უანგაროდ კეთება. 
ჩვენ, თითოეულ ყვარლელს, რაღაც უხი
ლავ იმპულსს გვაძლევდა ყოველ ცისკარს 
იმედით და სიხარულით შევხვედროდით.

იგი ყველასგან განსხვავებული მამაო 
იყო. ჩვენთვის განსაკუთრებულად ფასე
ულია მისი უანგარობა. 32 წელი ემსახურა 
იგი უფალს, საქართველოს, ერს, მუხლჩა
უხრელად, უმაღლესი სამოქალაქო სტა
ნდარტით და სასულიერო კანონიკით. ბევრ 
შესანიშნავ მღვდელმსახურს ვიცნობთ, მა
გრამ სხვა იყო მაინც მამა ბენიამინი.

დარწმუნებული ვარ, ჭავჭავაძეთა 
საგვარეულო ეკლესიის მოძღვარს გან
საკუთრებულ ძალას და მადლს სწორედ 
ილია მართალი აწვდიდა ზეციდან, წმინდა 
სამების კურთხევით. თავადაც მამა ბენია
მინი, როგორც გამორჩეული ყვარლელი, 
უდიდესი სიყვარულით იყო აღვსილი 
უპირველესი ქართველის, ილია ჭავჭავა
ძის მიმართ, გვისაუბრია ჩვენ ამ თემებზე 
არც თუ ცოტა...

სინას მთიდან გაიძახა უფალმა თა
ვისთან, ჩვენი უსაყვარლესი მამაო, ასეთი 
გარდაცვალებაც რჩეულთა ხვედრია, 
უფლის გზაზე მიმავალი, თავისთან დაი
ტოვა მაცხოვარმა.

ჩვენი ცოდვებით გულდამძიმებული 
გაგიშვით მამაო, თავად იღებდი საკუთარ 
თავზე ჩვენს შეცოდებანს, რათა ჩვენი სუ
ლები გადაგერჩინა. სიტყვა მადლობა ვერ 
გამოხატავს მადლიერების იმ მასშტაბს, 
რასაც განვიცდი პირადად მე, მთელი ჩემი 
ოჯახი.

მინდა რეზიუმეს სახით გამოვხატო 
ჩემი სულიერი განცდა მამა ბენიამინის 
მოღვაწეობის მიმართ: 40 წლის განმა
ვლობაში რაც მეტნაკლებად გავერკვიე 
სასულიერო ცხოვრებაში, პატივი მქონდა 
ძალიან ბევრ სასულიერო პირთან ურთიე
რთობის (ამას ჩემი სამსახურებრივი მდგო
მარეობაც ითვალისწინებდა გარკვეულწი
ლად) უფრო უბრალო, მართალი, ქველი, 
უანგარო, მოყვასთა დარდის გამზიარე
ბელი, ერისა და ღმერთის ერთგული სა
სულიერო მოღვაწე, მისი უწმინდესობის 
შემდეგ მე არ შემხვედრია.

გემშვიდობებით მამაო, ისევ შენს იმე
დად, ზეციური საქართველოდან კვლავ 
დაგვლოცე და დაგვეხმარე შენი მართალი 
სულით. მოგვეცი გზა, შენთან მოსვლისა 
და შეხვედრისა.

გამოუთქმელი მწუხარებით 
ალექსანდრე ფერიაშვილი

ეს დალოცვილი სამყარო სასწაულე
ბითაა სავსე, ცოცხალი, ხილული სასწაუ
ლებით! უფლის დაშვებით და წყალობით, 
ბევრთან მქონია შეხება. ერთი ცოცხალი 
სასწაული ჩემთვის – მამა ბენიამინი იყო 
– სიყვარულის, სიმშვიდის, სათნოების, 
ნიჭიერების, გონიერების, თავმდაბლო
ბის, წონასწორობის, მიტევების წკრიალა 
ჭურჭელი, პოეტი – მღვდელი; ორი ზეცი
ური ჯვრით დამშვენებული, თვალგულ 
– გახსნილი მლოცველი, სულიწმიდით 
მქადაგებელი...

მახსოვს, ერთხელ, ახალი აღმსარე
ბელი ვიყავი, მამაოს წინ უხერხულად 
ვიდექი, ის კი ჩემს მიწვდილ ნაწერს კი
თხულობდა. თავის აწევას ვერ ვბედავდი 
და უცებ მესმის მისი ხმა: `ეს ლექსია?~ 
ავხედე და..იღიმებოდა! არა, მამაო, 
ცოდვებია მეთქი, – ძლივს ამოვღერღე. 

ღიმილი არ მოსცილებია სახიდან: – 
ისეთი ლამაზად დაგიწერია, ლექსი მეგო
ნაო – მომიგო პასუხზე და უცებ ამხსნა 
მხრებიდან კავკასიონის მთებისხელა 
ტვირთი! ეს იყო ღვთაებრივი სიმსუბუქე, 
ნამდვილი სიხარული!

მასთან ახლობლობის ყოველი წუთი 
ძვირფასია ჩემთვის.. განსაკუთრებით 
ახ ლა, როცა ვიცი, აღარ წამიკითხავს თა
ვის ახალ ლექსს – ბავშვური აღფრთო
ვანებით, აღარ ვისაუბრებთ პოეზიაზე, 
ჩვენს ძვირფას ყვარელზე და ყვარლე
ლებზე! მეძვირფასება ლექსი, რომელიც 
მომიძღვნა 2015 წელს, ჩემგან ნაჩუქარი 
პოეტური კრებულის წაკითხვის შემდეგ. 
ეს ლექსი განთავსებულია მამა ბენიამი
ნის კრებულში `ცა ჩემი სულის მისამა
რთია~ 

მისი გარდაცვალების ცნო
ბით თავზარდაცემული მთელი დღე 
ვფიქრობდი, რა გამიკეთებია მისთვის, 
რით გამიხარებია, რით მინუგეშებია... 
ძლიერმა სულიერმა ტკივილმა 20 თებე
რვლის ღამით დამაწერინა: 

* * *
სულმა მადლობის ცრემლით მონამა,
როცა ეახლა სიმაღლეს 

`სინაის მთიდან – 
მარადისობაში~

შვებით...
სინაის მთაზე მშვიდმა
მოძღვარმა
აღმართა ზეცად
ხელებიფრთები!
გაერთიანდა კაცის
ცხოვრება,
რაც არის ახლა,
რაც იყო ადრე...
და ნაპერწკლები
აჰყვნენ მსტოვრებად
წამის ჭურჭელში
ჩატეულ კადრებს...
აფრინდა, აჰყვა
მსუბუქ ლაჟვარდებს,
ვით სიყვარულის
ლურჯი ზმანება
და უფლის კართან
გამოაცხადეს

ბენიამინის გარდაცვალება!!
თქვი, რომ ცხოვრება
არის ამაო...
და გაერიდე
სამყაროს შეშლილს...
მაგრამ...გვითხარი,
ჩვენო მამაო,
რა ვუყოთ ცრემლებს,
მობჯენილს ყელში...
ნათლისმცემელში
სანთლების ალი
ხატების ჩრდილებს
სევდისფრად
ფერავს...
ის კვლავ აქ არის...
ვით უფლის თვალი...
ჩვენი მეოხის 
ნათელი მზერა....

მამა ბენიამინის ნაჩუქარი წიგნები 
გულ ში მაქვს ჩახუტებული... ამიერიდან 
მისი ლექსები ისაუბრებენ ჩემთან! მისი 
ცოცხალი სიტყვა, ხომ ფასდაუდებელ 
საგანძურად გაანათებს ჩემს ბიბლიო
თეკას! 

ლია გიგიტაშვილი (თამარელი)
პოეტი

ბევრის დამტევია ადამიანის სა
ხელი და გვარი, ბეჟან ჩიხორლიშვილი, 
დიდთვალება ბიჭი, თბილი გამომეტყვე
ლებით, ხორხისმიერი მოღუღუნე ხმით, 
მოკრძალებული ქცევითა და სულიერი 
თანაალმობით რომ ავსებდა სამყაროს. 
გულით დაჰქონდა უზარმაზარი სითბო, 
სიყვარული, კეთილშობილება და ყველას 
უშურვებლად, თანაბრად უნაწილებდა. 

ობოლი ბიჭი, რომელსაც ყველაზე 
მეტად დედა უყვარდა, თავისი ფაქიზი 
ოცნებებით ბავშვობიდანვე ცას შეჰხა
როდა. უნიჭიერეს ახალგაზრდას თვით
გამორკვევისა და დამკვიდრების სიძნელე 
არ განუცდია, რადგან ახლობლებისა და 
ილო ბეროშვილის წიაღში პოულობდა სა
კუთარ მისიას, ცხოვრების საზრისს. 

ჩვენ, ყველას, თითქოს დაგვავიწყდა 
მისი მოწაფეობაც, სტუდენტობაც, სა
ზოგადოებრივი მოღვაწეობაც და თა
ნდათან ბეჟან ჩიხორლიშვილმა ჩვენს 
სულებში დაივანა სულიერ მოძღვრად, 
მამა ბენიამინად. 

დიდება უფალს! დიდება ღვთის გა
ნგებას! ხშირად ისე მოარგებს კაცს წუ
თისოფელში თავის საკეთებელს, რომ 
სხვაგვარად არც შეიძლება, რადგან 
მის გარეშე ვერ ვიცოცხლებთ, ვერ შე
ვძლებთ ღამის გათენებას და პირჯვრის 
გადაწერას. ღვთისგან ხელდასმული, 
უფლისგან სულიერ წინამძღვრად მო
ვლენილი მამა ბენიამინი შეიყვარა 
ხალხმა, მრევლმა. იოანე ნათლისმცე
მლის ეკლესიაში მისი მღვდლობით და
იწყო ღვთის რწმენის ახალი ეტაპი, გაა
ზრება იმ დაკარგული ღმერთის, რომე
ლიც სამოცდაათი წელი, კომუნისტური 
რეჟიმის გამო წართმეული ჰქონდა ერს. 
ჭავჭავაძიანთ კარის ეკლესიის გახსნით 
ყვარელში ხანგრძლივი `ბნელი ღამე 
გათენდა~. სინათლემ, ღვთის რწმენამ, 
ფეხი აიდგა. უნებურად მოევლინა ერს 
ილია ჭავჭავაძის `გლახის ნაამბობის~ 
ფურცლებიდან გადმოსული ცოცხალი 
მოძღვარი. ჭირსა და ბედნიერებაში, 
ტკივილსა და სიხარულში, ყველგან ბო
ლომდე უშურვებლად იხარჯებოდა. გუ
ლთან მიჰქონდა მოყვასის განცდა. 

მოძღვართ მოძღვარო, გემშვიდობებით!

ატკიებული სულის დამაამებელი მოძღვართ, მოძღვარი

ეკლესიის გახსნისა და მისი ამოქმე
დების პირველ წელს ხუთიოდე მოხუცი 
ესწრებოდა წირვალოცვას. მამა ბენია
მინის მღვლად კურთხევის დღეებში ეკ
ლესია გაივსო მრევლით. იდგა ამბიონზე 
ახალგაზრდა მღვდელი, სუფთა, ნათელი 
თვალებით, მშვიდი, უემოციო სახით და 
ტკბილი, მოღუღუნე ხმით ლოცავდა, 
მოძღვრავდა მრევლს. ბევრს ასწავლა 
პირჯვრის გადაწერა, ბევრს გაუხსნა 
უფლისკენ მიმავალი გზა, ბევრი სულს 
ჩამოაცალა ჟანგი და ბიწიერება. სხვათა 
აღსარებით მიღებული ტკივილი სახეზე 
ეხატებოდა. მრევლს შვებას ჰგვრიდა, 
თავად კი კაცთა ცოდვით გაოცებული 
და დამძიმებული ოხვრით გამოხატ
ვადა დაღლას. მალე გათეთრდა. მალე 
შეეპარა სევდა, მაგრამ არ ნებდებოდა 
მოძალებულ ტკივილს. გულში არ იტო
ვებდა შურითა და პატივმოყვარეობით 
სავსე `კაცთა~ დაუმსახურებელ წყენას. 
სიმშვიდეს არასოდეს კარგავდა, საკუ
თარ აღზრდასა და კულტურას არ ღა
ლატობდა და იცით, რატომ? მისი სჯე
როდა მრევლს, უფრო მეტიც, უყვარდა 
და პატივს სცემდა ყველა. ერთი ასეთი 
ტკივილის დროს ვუთხარი: მამაო, არ 
შეშინდეთ, არ ინერვიულოთ, თქვენ ამ 
ტაძრიდან ვერავინ გაგიყვანთ, რადგან 
ჩვენ, მრევლი, არ გაგიშვებთ – მეთქი. 
საოცარი სითბო და სიხარული გამოე
ხატა სახეზე. 

მე მქონდა ბედნიერება მყოლოდა 
ღვთის ჭეშმარიტი მსახური მოძღვრად. 

მამაო, ღმერთისკენ მიმავალი გზა 
ამებნა თქვენი გარდაცვალებით, თუმცა 
მამშვიდებს, მაძლიერებს ის ლამაზი მო
გონებები თქვენთან რომ მაკავშირებს, 
რომლებიც არცთუისე მცირეა. არ მავი
წყდება, როგორი პასუხისმგებლობითა 
და ემოციებით უდგებოდით წმინდა 
ილია მართლის ლოცვანის შექმნას. 
თქვენს ნაწერს რა კორექტურა სჭირ
დებოდა, მაგრამ მაინც ყველა დეტალს 
აზუსტებდით. ვამაყობთ, რომ ამ ლოცვა
ნის ავტორი თქვენ ხართ. ყოველწელს 
წმინდა ილია მართლის ლოცვანით აკუ
რთხებდით და გზას ულოცავდით აბი

ტურიენტებს. რწმენის საოცარი ძალა 
შეგწევდათ.

შემდეგ თქვენი რამდენიმე ლექსთა 
კრებულის პირველი წამკითხველიც 
აღმოვჩნდი. თქვენი სიცოცხლის ბოლო 
წლები კი საშვილიშვილო საქმეს მიუ
ძღვენით. პუბლიცისტის დახვეწილი კა
ლმით გააცოცხლეთ ყვარლის ისტორია, 
წმინდანდები, ღირსეული ყვარლელები. 
ეს ჩვენი ქალაქის მდიდარი ისტორიაა, 
რომელიც საუკუნეებს გადასწვდება. 
თქვენს ჩაგდებულ მარცვალზე აღმო
ცენდება ჭეშმარიტი ნათესი, გოგობი
ჭების სახით, რომლებიც ამ ისტორიას 
გააგრძელებენ. 

ყვარელი საქართველოს ბეთლემია. 
ილიას ნატერფალი მიწა კიდევ უფრო 
გააბრწყინეთ. გვიხსნიდით რომ ამ პა
ტარა რაიონს რამდენიმე წმინდანი ჰყავს 
და მათი მადლით ვძლიერდებითო. თა
ვდაუზოგავად გვამუშავეთ წიგნის შექ
მნაზე რამდენიმე ადამიანი, მაგრამ ჩვენ, 
ყველა, დავიღალეთ. თქვენ კი ჯიუტად 
აგრძელებდით მუშაობას და ბოლომდე 
გააკეთეთ ის, რაც ძალიან გსურდათ და 
მოსვენებას არ გაძლევდათ.

ახლა თქვენც წმინდანი ხართ. 
თქვენი მოღვაწეობა, აღსასრული 
ამისი ნათელი დასტურია. სამყაროში 
შემთხვევით არაფერი ხდება. ალბათ 
სიმბოლურია, რომ თქვენ სინასა და რა
ითის უდაბნოში, იქ სადაც სარკინოზ
თაგან მოწყვეტილი წმინდა ბენიამინი 
აღესრულა, სწორედ იქ თქვენი ამქვეყ
ნიდან გასვლაც მოხდა. მამაო, თქვენი 
სული ზეცად ამაღლდა სინას მთიდან, 
ხორცი კი ჩვენ დაგვიბრუნდა. თქვენი 
ლექსთა კრებულიც სიმბოლურია. `ცა 
ჩემის სულის მისამართია~ ასეთი სათა
ური გაუკეთეთ თქვენს პირველ ლექსთა 
კრებულს. წიგნის ყდას თვალს ვერ ვა
შორებ. ხელში სანთელი გიჭირავთ და 
ზეციური სასუფევლისკენ გაქვთ მზერა 
მიქცეული. ნუთუ ამ წიგნით, მისი სათა
ურით, ამ ფოტოთიც კი, იწინასწარმე
ტყველეთ თქვენი გარდაცვალება და 
ამაღლება?! 

ბედნიერი ხართ, მოძღვარო! ცა 

თქვენი სულის სავანეა! თქვენი გარდა
ცვალებით უფალმა ნათელყო, რომ ხართ 
მისი ჭეშმარიტი წამებული, რომელმაც 
მთელი შეგნებული სიცოცხლე მიუძღვე
ნით ღმერთის დიდებას. განა, თქვენი 
ამავე სახელწოდების ლექსიც ასევე არ 
მთავრდება? 

`სახელი რჩება ამქვეყნად მარტო,
ცა ჩემი სულის მისამართია!~
გზას დაგილოცავთ, ტკბილ მო

ძღვარო. ია და ვარდი გეფინოთ ღვთის
კენ მიმავალ გზაზე. ჩვენ კი ცრემლით 
გაგაცილებთ. როდესაც ძალიან, ძალიან 
მომენატრებით, თქვენს საფლავთან მო
ვალ და ჩემს აღსარებას ჩურჩულით ჩა

გაბარებთ. ვის მივანდო ტანჯული სული, 
თუ არა თქვენ, რომელმაც საოცარი ნუ
გეში მიძღვენით, ახლობელთა სიკვდი
ლისაგან განადგურებულს. მოძღვარო, 
დალოცეთ თქვენი სამშობლო, მშობლი
ური კუთხე, ასე ძლიერ რომ გიყვარდათ. 
ჩვენ კი არასოდეს დაგივიწყებთ. ამქვე
ყნად იმდენი ნამოღვაწევი დატოვეთ, 
რომ შთამომავლობა მარადიულ ძეგლს 
აგიგებთ საკუთარ სულში. თქვენ ჩვენ 
საუკუნო საგზალი გვიბოძეთ, გაგვინა
წილეთ, ამიტომ მადლობას გიხდით და 
თავს ვხრით თქვენი ხსოვნის წინაშე.

თქვენი სულიერი შვილი,
ეთერ ხარებაშვილი

უღრუბლო ცაზე მეხის გავარდნას ჰგავდა დეკა
ნოზ მამა ბენიამინის გარდაცვალება, თანაც უცხო 
მიწაზე, სადაც თავისი ხალხის სულიერი გაძლიერე
ბისთვის აღავლენდა ლოცვას.

საზოგადოებაში დგება მომენტი, როცა ერი 
და ბერი, სხვადასხვა მრწამსის ადამიანები ერთია
ნდებიან ხოლმე. ეს მაშინ ხდება, როცა ჭეშმარიტი 
ადამიანი ამ ცხოვრებიდან მიდის სამუდამოდ, მიდის 
მიღმიურ სამყაროში. სწორედ მაშინ არის, როცა 
საზოგადოება, როგორც ერთი მთელი, გრძნობს ამ 
დანაკლისს და ტკივილსაც ერთად იზიარებს.

ასე მოხდა ჩვენთანაც, ყვარელში. ყველამ ვი
გრძენით, რომ ჩვენგან სამუდამოდ წავიდა უკეთი
ლშობილესი, ჭეშმარიტი სულიერი მოძღვარი – მამა 
ბენიამინი. იგი მიუყვება ღვთიური იდუმალებით გა
სხივოსნებულ გზას.

დღეს ყველა დავტირით თავისი ხალხის მო
ჭირნახულეს, ატკიებული სულის დამაამებელ მო
ძღვარს.

მაგრამ მოკვდა კი? `იქმენ მორწმნე, ვიდრე სიკ
ვდილამდე და მოგცე შენ გვირგვინი იგი ცხოვრები

საი~, – გვიბრძანებს ჩვენი უფალი მოციქული იოანე 
ღვთისმეტყველის პირით და ამით მიგვანიშნებს, თუ 
როგორები უნდა ვიყოთ ჩვენ ამქვეყნად. მამა ბენია
მინი თავისი ცხოვრების წესით: დავდაბლობითა და 
მომტევებლობით სწორედ აღნიშნულის მაგალითს 
იძლეოდა.

წილად მხვდა ბედნიერება, რომ გარკვეული 
წლები ვყოფილიყავი მისი ქალიშვილის მასწავლე
ბელი. მე მაშინ მამა ბენიამინი გავიცანი როგორც სა
ოცრად მზრუნველი მამა. არასოდეს დამავიწყდება 
მისი მოკრძალებული საუბარი. ვგრძნობდი, თუ რა
ოდენ მნიშვნელოვანი იყო მისთვის განათლება.

შემდეგ საზოგადოებამაც დაინახა ქართულ სი
ტყვასთან მორკინალი მოძღვარი.

მადლობთ იმისათვის, რომ მოუცლელობის მი
უხედავად, მაინც გამონახავდით ხოლმე დროს ლი
ტერატურული სალონის წევრებთან შესახვედრად 
და თქვენი მადლიანი სიტყვით სიკეთის თესლს თე
სავდით მათში.

ნეტარია ის, ვინც ამქვეყნად პირნათლად ასრუ
ლებს თავის მოვალეობას, სწამს და თავგანწირუ

ლად ემსახურება სიმართლესა და სიკეთეს. `პატიო
სან არს წინაშე უფლისა სიკვდილი ამნაირი კაცისა~. 
ის უკვდავია თავისი ნამოქმედარით.

მამა ბენიამინის ხსოვნა უკუნისამდე დარჩება 
არა მარტო მის მრევლში, არამედ – მთელ ყვარელში. 
ამისთანა ადამიანი სიკვდილის შემდეგაც თავისი ნა
მოქმედარ–ნაღვაწით მასწავლებელი და სულიერი 
მოძღვარია, რადგან, მოციქულის თქმით, ის სიკვდი
ლის შემდეგაც მეტყველებს.

გავა წლები, ყვარელში დაქალდებიან და დავაჟ
კაცდებიან თქვენი და თქვენი მრევლის შთამომა
ვლობა, აქ, ნათლისმცემლის ეკლესიაში, კვლავ იგუ
გუნებს ზარი, რომელიც ლოცვის ხმას გამოსცემს, 
მომავალი თაობები მოისმენენ მონათხრობს ყვარ
ლელების სულიერ მოძღვარზე – მამა ბენიამინზე, 
ასე რომ შვენოდა არა მარტო ეკლესიას, არამედ 
– მთელ ყვარელს. სწორედ ეს არის კვალი ნათელი, 
რომელიც სამუდამოდ ემახსოვრება შთამომავლო
ბას.

როგორც ილიამ ბრძანა: `ვისაც უნდა, რომ ღმე
რთი ასახელოს და ადიდოს, იმან ორი სახელი უნდა 
იქონიოს: ერთი აქ დასარჩენი, მეორე – თან წასა
ღები~.

მამა ბენიამინ, თქვენ ღირსეულად დაიმკვი
დრეთ ორივე სახელი, რომელიც ყველა თაობისათ
ვის მისაბაძ მაგალითად დარჩება.

დასასრულს აუციებლად მინდა გავიხსენო 
თქვენი განსაკუთრებული დამოკიდებულება ყვარ
ლის ილია ჭავჭავაძის სახელობის სახელმწიფო მუ
ზეუმის აწ განსვენებულ დირექტორთან ბატონ ილო 
ბეროშვილთან, რომელსაც სულიერ აღმზრდელსა 
და მოძღვარს უწოდებდით. მინდა, გარკვეული 
ცვლილებები შევიტანო თქვენი მისადმი მიძღვნილ 
ლექსში და ისე დაგემშვიდობოთ, თავად მოძღვართ 
მოძღვარო.

`იდგა საკურთხეველთან
 გულმართალი კაცი,
ლექსითა და ლოცვით ამბობდა
 სათქმელს,
მის აზრსა და რჩევას ჰქონდა
 დიდი ფასი,
ჰქონდა მძიმე ჯვარიც მრავალ
 ჭირგადამხდელს~.
საუკუნოდ იყოს ხსენება თქვენი – ჩვენო სული

ერო მოძღვარო.
ზეინაბ ჭიჭიკოშვილი

მამა ბენიამინმა დედამიწაზევე მიაღწია 
სრულყოფილებას და შეიქმნა უფლის რჩეულად...

 როცა სიტყვები უძლურია...

როგორც ღირსი იოანე სინელი ბრძა
ნებს, `თუკი ადამიანის გონება უფალთან 
განუშორებლად მყოფობას მიაღწევს, მას 
დედამიწაზევე მიუღწევია სრულყოფილე
ბისათვის, თუმცა ეს მხოლოდ რჩეულთა 
ხვედრია. უმეტესობა ღვთივმოსავი ადა
მიანებისა ცდილობს, შეასრულოს ღვთის 
მცნებანი. ზოგჯერ მათი გონება განეშო
რება ღმერთს და მიწიერ საზრუნავებს 
მიექცევა, შესაძლოა ცოდვითაც დაეცეს, 
მაგრამ ყოველი დაცემის შემდეგ ისინი 
წამოდგომას ცდილობენ და კვლავ ღვთი
საკენ ისწრაფვიან. სწორედ ასეთი ადა
მიანები არიან ღვთის ერთგული მონები~ 
მარტოოდენ უფალი ხედავს სრულად 
ადამიანის სულს, სიყვარულს მამა ზეციე
რისა და კაცთა მიმართ. მხოლოდ უფალი 
გვანიჭებს ადამიანებს სულიერ ნიჭებს და 
იმ ცოდნითა და ურთიერთობით, რაც მე 
გამაჩნდა ჩემი სულიერი მოძღვრის, მამა 

ბენიამინის მიმართ, არა ერთგზის მით
ქვამს საკუთარი სულისა და მეგობრების 
წინაშე, რომ გასაოცარია მისი პატიოსნება 
და უბრალოება, თავმდაბლობა და სათნო
ება, რაც გამოსჭვიოდა კიდეც მის ნათელ 
მზერასა და სიტყვაში. უფალმა მისი სახით 
დიდი სულიერი საგანძური გვიბოძა მრე
ვლს, ვისგანაც უნდა დაგვენახა და შეგვე
სისხლხორცებინა მართლმადიდებლური 
ქრისტიანული სარწმუნოების ჭეშმარი
ტება; გვესწავლა უღალატო სიყვარული 
ღმრთისა და კაცთა. ფასდაუდებელია მისი 
ლიტერატურა, ისტორიული ნარკვევები, 
მე მათ მეცნიერულ ნაშრომებადაც კი მი
ვიჩნევდი!

შემთხვევით არაფერი ხდება! ყო
ველი უფლის საბოლოო გადაწყვეტილე
ბას ემორჩილება! `შეუცნობელია გზანი 
უფლისანი!~ – გვასწავლის წმინდა წე
რილი და ვერც გავბედავთ ვერასოდეს 

გავკადნიერდეთ და განვსაჯოთ ნება 
ღმრთისა!

სინას მთა, ქართველთა სამოღვაწეო 
ადგილი ახლო აღმოსავლეთში...

სინას მთის კალთაზე გაშენებული 
წმინდა ეკატერინეს მონასტერი, რომელ
მაც მრავალი მოღვაწე მიიზიდა და რაღა 
გასაკვირია, რომ არ მიეზიდა მას ჩვენი 
სულიერი მოძღვარი, სადაც დიდ საგან
მანათლებლო საქმიანობას ეწეოდნენ მო
ღვაწენი. ითარგმნებოდა და იკვრებოდა 
სასულიეროსაეკლესიო შინაარსის მრა
ვალი კრებული... იოანეზოსიმემ, მიქაელ 
კათამონელმა, იოანე კუმურდოელმა, კვი
რიკე მიძნაძორელმა, ეზრა ქობულეანის
ძემ და სხვებმა შექმნეს უაღრესად მდი
დარი წიგნთსაცავი, რომელიც გაოცებას 
იწვევს თავისი მრავალფეროვნებით. სინას 
მთის ქართულ ხელნაწერთა კოლექციაში 
შემონახულია მრავალი ორიგინალური 
ძეგლი ფილიპესი, იოანე მინჩხის, თავად 
იოანეზოსიმესი, იოანე ბოლნელისა და 
სხვათა... ყოველივე ეს რომ უწყოდა ჩვენმა 
სულიერმა მამამ, ამიტომაც იყო განსა
კუთრებული მისი სწრაფვა – სინას მთის 
მიმართ და კიდევ უფრო მნიშვნელობანი 
თავისი ბიბლიური დატვირთვით, როდე
საც ღმერთი სინას მთაზე გამოეცხადა 
მოსეს და ათი მცნება გადასცა. იქნებ, სუ
ლიერ ფიქრებში ეწადა კიდევ მოსესავით 
უფალის ხილვა...

საქართველოს კათალიკოსპატრიარქი 
ილია II ბრძანებს: `ალბათ სიმბოლურია, 

რომ მამა ბენიამინი სინასა და რაითის 
უდაბნოში სარკინოზთაგან მოწყვეტილი 
წმინდა ბენიამინის სახელს ატარებდა და 
მისი ამქვეყნიდან გასვლაც სინას მთაზე 
მოხდა~ დეკანოზი ბენიამინი იყო სული
ერი პოეტი, საქართველოს მწერალთა შე
მოქმედებითი კავშირის წევრი, არა ერთი 
პოეტური და პუბლიცისტური კრებულის 
ავტორი, პრემია `ივერიის~ მფლობელი, 
თანაავტორი ჩემი კრებულის `სულიერე
ბის კვალდაკვალ...~

დიდია მისი სასულიერო და საზოგა
დოებრივი ღვაწლი, რაც დაინახა, დააფასა 
და გულწრფელად შეიყვარა ყვარლის მა
დლიანმა მოსახლეობამ.

მამა ბენიამინმა დედამიწაზევე მიაღ
წია სრულყოფილებას და შეიქმნა უფლის 
რჩეულად...

ეკატერინე ავაზაშვილი

დიდი ფიქრის შემდეგ, შესაძლოა ბა
ნალური დაწერა გამომივიდა, იმ განცდე
ბის გამოსახატად, რომელიც დამეუფლა 
ჩვენი უკეთილშობილესი და დაუღალავი 
მოძღვრის ამ სოფლიდან გასვლის გამო. 
სხვა სიტყვებს ვერ ვპოულობ მამა ბე
ნიამინის მიმართ, ვინც ათწლეულების 
მანძილზე მრევლს წინ მიგვიძღვოდა მა
რადისობისკენ სავალ ვიწრო ბილიკებზე. 
ხელს გვიწვდიდა, სიტყვას გვაშველებდა, 
წუთისოფლის ბნელში მყოფებს ნათლის 
დანახვას გვასწავლიდა. ხშირად უხმოდაც 
საკუთარი მაგალითით გვწვრთნიდა. არ 
მახსენდება, რაიმე საქმეზე მოძღვარათნ 
მისულს, უსაქმოდ მყოფი მენახა მამა ბე
ნიამინი. ის ლოცულობდა, იკვლევდა, წე
რდა დაუღალავად. სულ მიკვირდა, როგორ 

ახერხებდა ამდენი საჭირო საქმის მოსწრე
ბას მოძღვრის საქმიანობის კვალდაკვალ. 
გვიჩვენებდა, როგორ უნდა გვევლო ჭეშმა
რიტებისაკენ სავალ გზაზე, გვაიმედებდა, 
რომ ღვთისა და ერის სამსახური, ღრმა სუ
ლიერებასან შენივთებული, განურჩევლად 
მოწოდებისა და პროფესიისა, მხოლოდ 
სასარგებლო ნაყოფს გამოიღებს.

გმადლობთ მოძღვარო, რომ ასე გვა
ნებივრებდით უფლისმიერი სიყვარულითა 
და ზრუნვით მრევლს. მე კი ძალიან ამაყი 
ვარ, რომ უფალმა თქვენი მრევლად მყო
ფობის ბედნიერება მარგუნა. 

გვეიმედებით მოძღვარო ზეციურ სა
ქართველოში.

მადლიერებით
ელისო ბუშელაშვილი

მიწიდან ზეცას

მოვკვდები როგორც ქვეყნის 
ნაწილი და არა წუთისოფლის 

სტუმარი

სკოლაში შრომის საგანს მასწავლიდა...
მაშინაც სულიერებით სავსე იყო, სიკეთე 
და სიყვარული იმზირებოდა მისი ღმერთი
ვით ნათელი თვალებიდან... გაბრაზება არ 
შეეძლო, სხვის დანაშაულზე ცრემლით 
ევსებოდა თვალები... მაშინვე მოძღვარი 
იყო, უფლისგან ხელდასმული ღვთაებრივი 
სულიერებით აღვსილი მასწავლებელი... 
არც გამკვირვებია მისი არჩევანი, გზა 
უფლისაკენ... რამდენი ადამიანი განკურნა 
სულიერი მანკიერებისგან, რამდენ ადამი
ანს ქრისტეს შეცნობისკენ გაუკვალა გზა....

დღესაც დაფიქრებული დავყვები 
მის პოეზიის ლაბირინთებს...რამდენი სი
ბრძნე, სიკეთე და სიყვარული იღვრება 
თითოეული სტრიქონიდან...

საოცარი ლექსი მომიძღვნა, თბილი 
და ისეთივე გამორჩეული, როგორც თავად 
იყო... გამორჩეულადაც აღესრულა, ფი
ზიკური ნაბიჯებით უფლისკენ მიმავალმა 

მამა ბენიამინ, ჩვენ, ყვარლის ლი
ტერატურული სალონის წევრები, ღრმა 
მწუხარებას გამოვთქვამთ თქვენი ამქვეყ
ნიდან წასვლის გამო.

გვემაყებოდა, რომ ჩვენს ყველა ღონის
ძიებას ესწრებოდით და თქვენი ლოცვითა 
და მადლიანი სიტყვით გვაძლიერებდით.

არასოდეს დაგვავიწყდება, რა გატა
ცებით გვესაუბრებოდით ილია ჭავჭავა
ძესა და მის მასწავლებლებზე.

განუმეორებელი იყო თქვენი სიტყვა 
თემაზე – `რას ნიშნავს ყვარელი ჩემთვის~.

თითოეულ თქვენს ნაწერს ჩვენს არ
ქივში შევინახავთ, შემდეგ კი ჩვენს შვილე
ბსა და შვილიშვილებს სიამაყით ვეტყვით, 
რომ თქვენ ჩვენი ლიტერატურული სალო
ნის საპატიო წევრი ბრძანდებოდით.

მადლობთ იმისათვის, რომ ჩვენთვი
საც გამონახავდით ხოლმე დროს და თქვენი 

ზეცაში განაგრძო ღმერთისკენ სიარული, 
მარადიულ სასუფეველში, სადაც მასავით 
მართალნი განისვენებენ...

ვიცი, ამ ლექსს თუ მოისმენდა, მო
რცხვად დახრიდა თვალებს, რადგან გა
ნდიდება ცოდვად მიაჩნდა... ეს ლექსი კი 
მცირედია, მაგრამ ცრემლიანი თვალებით 
მეტის დაწერა ვერ შევძელი.

მიწიდან ზეცას გიხმობდა ღმერთი,
მოძღვარო, მამავ, წყაროვ ედემის,
მიწაზე გრჩება სურვილი ერთი,
ვილოცოთ, როგორც უფალს ეგების.
საქართველოს მწერალთა კავშირის 

გამგეობის წევრი, საერთაშორისო აკადე
მია ̀ ფაზისის~ აკადემიკოსი, აკადემია ̀ გუ
ლანისა~ და ჯუმბერ ლეჟავას სახელობის 
საერთაშორისო აკადემიების ნამდვილი 
წევრი.

პოეტი
ნინო უძილაური

დინჯი, შინაარსიანი საუბრით ბევრ რამეზე 
გვაფიქრებდით.

პოეტ ოთარ ჭილაძეს აქვს ერთი ასეთი 
ნათქვამი: `მოვკვდები როგორც ქვეყნის 
ნაწილი და არა წუთისოფლის სტუმარი~.

დიახ, თქვენ ქვეყნის, განსაკუთრებით 
კი ყვარლის მნიშვნელოვანი ნაწილი ბრძა
ნდებოდით და ასეთად დარჩებით გარდა
ცვალების შემდეგაც.

ნათელში ამყოფოს თქვენი სული უფა
ლმა.

ყვარლის ლიტერატურული 
სალონის წევრები: 

ნანიკო ბოჭორიძე, მაკა დენტოშვილი, 
მარიამ კოკორაშვილი, 

დიმა მასხარაშვილი, დიანა ონიანი, 
ნიკოლოზ ფოჩხიძე, კესო ქემოკლიძე, 

გვანცა ქუსიკაშვილი, 
ცოტნე ღვთისიაშვილი

შთამომავლობას დარჩება
მისი ღვაწლი და სახელი

ყვარელი მოძღვარს აცილებს
მის უკანასკნელ გზაზედა.
ბენიამინი გაიხმო,
უფალმა სინას მთაზედა!..
ღმერთმა ნათელში ამყოფოს,
არგუნოს სასუფეველი.
წავიდა ჩვენი მოძღვარი,
მეგობარი და მრჩეველი.
არ მოჰკლებოდეს მის საფლავს,
საკმეველი და სანთელი.

სპეტაკი სულით იცხოვრა,
იქმნა ნამდვილი ქართველი. 
შთამომავლობას დარჩება
მისი ღვაწლი და სახელი.
– მერ'ფი
P.S. ამ ლექსს ვუძღვნი ყვარლის წმი

ნდა იოანე ნათლისმცემლის სახელობის 
ტაძრის წინამძღვარს, დეკანოზ ბენიამინ 
ჩიხორლიშვილს.

მერაბ ფირცხალაიშვილი

... ბევრს ასწავლე, რა არის 
ქრისტესმიერი სათნოება, 
მიმტევებლობა, სასოება, 

მადლიერება...
...შენ ყვარლის უახლეს ისტორიას 

ნათელ სახედ შემორჩები. კვალი ნათელი 
დატოვე და იმიტომ. მადლი აუწონავი 
უბოძე შენს საყვარელ თანაქალაქელებს, 
ქრისტეს მადლი. 

ვინ იცის, რამდენი აზიარე მართლმა
დიდებლობის მაცოცხლებელ წყაროს. რო
გორ მეიმედებოდი, უფლისაკენ მისაახლო
ებელი გზის გამკვალავად მეგულებოდი 
კარსმომდგარი სიბერის ჟამს. ყვარელში 
შემოსული, ნათლისმცემლის ტაძარს რომ 
გავხედავდი, გულში სითბო მეღვრებოდა, 
რაღაც სიამაყისა და ძმური სიყვარულის 
მაგვარი. უფლის სახლში წირვაზე მდგარს 
გხედავდი ყოველთვის. ვსუნთქავდი იმ 
სურნელს, რომელსაც ჩვენს ცოდვილ სუ
ლებს უკმევდი. ამაოდ არ დამაშვრალხარ, 
ბევრს ასწავლე, რა არის ქრისტესმიერი 
სათნოება, მიმტევებლობა, სასოება, მა

დლიერება... არც საზოგადოებრივ სა
ზრუნავს გამოკლებიხარ, ერის მამის 
ნააკვნარზე გაზრდილი და სიბრძნით ნა
საზრდოები, აქტიურად ჩაები ეროვნულ 
მოძრაობაში, ზურაბ ჭავჭავაძისა და სხვა 
მამულიშვილთა გვერდით... მოგონებათა 
წიგნი,ლექსთა კრებული, მრავალი პუბლი
ცისტური ნაშრომი დაგვიტოვე. უხმაურო, 
უპრეტენზიო, უზომოდ წესიერი, ისეთივე, 
როგორიც მახსოვხარ შორეული სიყმაწვი
ლიდან – ცოდნას მოწყურებული, ბეჯითი, 
თავაზიანი, ყველას კეთილისმსურველი...
უანგარო სულიერი ღვაწლითა და წმინდა 
მიწაზე დამდგარი მოულოდნელი აღსა
სრულითაც გვაგრძნობინე ღვთისკაცი 
და უფლისმიერი რომ იყავი. ასეთად დაგ
ვრჩი, ასეთად დამრჩი, ჩემო ძმაო და მო
ძღვარო... სასუფეველი შენს სპეტაკ სულს!

ოთარ გურასპიშვილი

ჩვენი მზე 
იყავი... 
სულებს 

გვითბობდი
ჩვენი მზე იყავი... სულებს გვით

ბობდი... მთელი ყვარლის მზე იყავი მა
მაო... გულების გამმაგრებელი, სულების 
გამათბობელი... ჩემო და ყველას მეოხო, 
მეგობარო. ყველა როგორ ერთ სახედ 
გვაქციე, როგორ დაგტირით, როგორ ვუ
სამძიმრებთ ყველა ერთმანეთს... თქვენი 
ოჯახი თავზარდაცემულია და ჩვენც 
მაგ დღეში ვართ და უკვე, უსაზღვროდ 
თქვენს მონატრებაში... ჩვენი მეგობრობა 
როდის დაიწყო აღარც მახსოვს... ასე მგო
ნია დაბადებიდან ჩემი სულიერი მშობელი 
იყავი... რა ვქნა უთქვენოდ? ისეთი უმწეო, 
დაუცველი და უსუსური ვარ, რომ თითქოს 
უპატრონოდ ვარ დარჩენილი უკაცრიელ 
დედამიწაზე... თქვენთან ურთიერთობა ეს 
იყო ჩემთვის ძალიან დიდი ბედნიერება... 
ჩვენ ერთად ვიყავით მრავალი წელი, რო
გორც მეგობარი, პოეტი და მოძღვარი... 
ერთად ვგეგმავდით თქვენს პოეტურ 
საღამოებს... წიგნის პრეზენტაციებს... 
ერთად ვზეიმობდით თქვენს წარმატე
ბებს... საქართველოს მწერალთა შემოქმე
დებით კავშირში მიღება თუ სხვადასხვა 
პოეტურ კრებულებში თქვენი ლექსების 
დაბეჭდვა... შარშანაც ხომ შემოქმედე
ბითი საღამო ჩავატარეთ ტრიუმფალუ
რად... როგორ გიხაროდათ მუნიციპალი
ტეტის მერმა გივი ზაუტაშვილმა თბილი 
სიტყვებით რომ მოგმართათ და დაგა
ჯილდოვათ... გულით გაიხარე იმ დღისით 
რადგან მხარდაჭერა გქონდათ საქართვე
ლოს მწერალთა შემოქმედებითი კავშირის 
და ყვარლის კულტურის განვითარების 
ცენტრის ხელმძღვაბელობისგან.როგორც 
შემეძლო თქვენს გვერდში ვიდექი სიყვა
რულით. ამ წელში დაგეგმილი იყო უკვე 
თბილისში, მწერალთა კავშირში თქვენი 
საიუბილეო შემოქმედებითი საღამო... 
ჩვენი მზე, ჩვენი სინათლე შუქი იყავი მა
მაო.. მეცამეტე წელია ჩემი სოლომონი 
თქვენი სტიქაროსანია... ნათლისმცემლის 
ეკლესიის რემონტი მიდიოდა... დროებით 
ჭავჭავაძეების საგვარეულო ეკლესიაში 

ატარებდით ლოცვებს... ზედიზედ ორჯერ 
მოვედით მე და სოლომონი.მარტო იყავი 
სტიქაროსანი არ გყავდა და სოლომონმა 
მითხრა უთხარი მომაწოდოს სტიქარიო... 
არ მავიწყდება თქვენი სიხარული რო
გორი სიყვარულით მიაწოდე შინდისფერი 
სტიქარი და შეიყვანე ეკლესიაში... განა
დგურებულია სოლომონი, მე დ ყველა... 
უფალმა გაანათლოს თქვენი ულამაზესი 
სული... ჩვენ ყველანი გემშვიდობებით და 
ვილოცებთ თქვენთვის. თქვენთვის დიდი 
ცა გაიხსნა მოძღვარო... შენდობას ვი
თხოვ მოძღვარო... 

სიტყვისთვის არა
ლექსისთვის არა
ცრემლისთვის გიწერ
გულის სტრიქონებს:..
მიიღე ჩემგან
მოძღვარო ჩემო
მშობელო ტკბილო, 
ეს ჩემი გული.
შენ იყავ მრევლის
მშველელი მხსნელი.

დაობლებულებს 
ვიღამ მოგვხედოს... 
ოჰ, სინას მთაზე
შენი ლოცვები იყო
უფალთან მიახლოვება... 
და ის წამი კი ჩვენ
რომ დაგკარგეთ, 
უფალთან იყო
შენი გარდასვლა... 
დაგემშვიდობო?
არა და არა
გული გონება
ვერ დაგთმობს ვერა... 
ოჰ, ყვარელიდაწ
წმინდა მიწაზე
ეს იყო შენი
ციური ფრენა...
ეს არის შენი
ცაში გადასვლა...

თქვენი მეგობარი პოეტი
და სულიერი შვილი

მანანა შატავიძე

მადლობა წარუშლელი კვალისთვის ყვარლის 
ისტორიაში, მადლობა სათნოებისთვის, 

თავდადებისთვის...

შემინდე, მამაო!

მამაო, პირველ ყოვლისა მადლობას 
ვწირავ უფალს, რომ მქონდა ბედნიერება 
თქვენი მრევლის წევრი ვყოფილიყავი, ვყო
ფილიყავი თანამედროვე თქვენი ესოდენ 
დიდი მსახურების, რომელსაც ასე ჩვეუ
ლებრივ ამბად მივიჩნევდით. რა დიდი იყა
ვით მამაო და რა საოცარი თავმდაბლობით 
გამოირჩეოდით, ძალიან მიმძიმს შესაფერი 
სიტყვების შერჩევა. როგორც დიდი ილია 
იტყოდა: `დიდი გრძნობა მუნჯია~. სულ 
მახსოვს უაღრესად ზრდილი, მოწესრიგე
ბული, განათლებული ახალგაზრდა, რომე

ლმაც ილიას ნატერფალზე შედგა სკოლის 
დამთავრების შემდეგ ფეხი და იქ სულ სხვა 
სუფთა, ილიასეულ სამყაროს ეზიარა.

უდიდესი მნიშვნელობა ჰქონდა ჩვენი 
პატარა ქალაქის სულიერებისთვის თუ ვინ 
იქნებოდა ნათლისმცემლის მოძღვარი, 
ეს ტაძარი და თქვენ ერთად შემოხვედით 
ჩვენს სინამდვილეში, უდიდესი ღვაწლი 
გაქვთ. უადვილებდით ყველა შემომსვ
ლელს ქრისტეს გზაზე დადგომას, რისიც 
არაერთი მაგალითი არსებობს, თქვენი 
სულის სრული გამოსახხულებაა თქვენი 

პოეზია. სიცოცხლეშივე უზომოდ დაფა
სებული, ჭეშმარიტი ქრისტიანის ჯვარს 
ატარებდით, ეს უფლის ნება იყო. თქვენმა 
ღვაწლმა და მადლმა აღგამაღლათ წმინდა 
მიწის ერთერთ უძველეს და უწმინდეს 
ადგილამდე, სინას მთა ხომ კაცობრიობის 
სულიერი კულტურის უმნიშვნელოვანესი 
კერაა. უფლის გამოცხადების და რჯუ
ლის მოცემის, ძველი და ახალი აღთქმის 
ურღვევი კავშირი. არ ჩამეთვალოს მკრე
ხელობაში და ასე უფალთან მიბარებაც 
ხომ რჩეულთა ხვედრია. ყველაზე დიდი 
ჭეშმარიტება ამქვეყნად ხომ უბრალოებაა, 
თქვენი გარდაცვალებით კიდევ ერთხელ 
გვიქადაგეთ მრევლს თუ რაშია ცხოვრე
ბის სიბრძნე, რას უნდა ვესწრაფოდეთ და 
ვადიდებდეთ! იმდენი საოცარი სიტყვა 
წავიკითხე თქვენზე, მიჭირდა კიდეც ჩემი 
აზრების გადმოცემა. ამ ტრაგედიამ ყვა
რელი კიდევ ერთხელ გააერთიანა, თით
ქოს ყველას ერთმანეთი მეტად შეუყვა

რდა, საერთო ტკივილი ხომ აერთიანებს 
მტრად მოკიდებულებსაც კი, თქვენც ხომ 
ზუსტად ამას ემსახურებოდით ყოველ 
ცისმარე და ქადაგებდით, ესწრაფოდით 
`კაცთა შორის სათნოებას~. მადლობა, წა
რუშლელი კვალისთვის ყვარლის ისტორი
აში, მადლობა სათნოებისთვის, თავდადე
ბისთვის, გულმოწყალებისთვის, შემწყნა
რებლობისთვის. ერთხელ დაბადებული 
ერთხელ მიიცვლება, ცხოვრებას შინაარსს 
თვითონ ანიჭებს ყველა მოკვდავი...

თამარ ნაზრიშვილი

... ვიმედოვნებ, რომ ზეციურ სასუფეველში 
დამკვიდრებული კვლავ ილოცებს ჩვეული 

გულმოდგინებით...

არიან ბავშვივით სუფთა გულისა და 
თვალების მქონე ადამიანები,რომლებიც 
წუთისოფლისეული განსაცდელების მი
უხედავად ბოლომდე ასეთებად რჩებიან. 
ამგვარ იშვიათთა რიცხვს მიეკუთვნებოდა 
დეკანოზი ბენიამინ ჩიხორლიშვილი. ის 
პირველად ილია ჭავჭავაძის მუზეუმში 
ვნახე 1980 წელს, სადაც მუშაობდა. მაშინ 
ბეჟანი ერქვა, საოცრად მორიდებული, 
ჩუმი ახალგაზრდა იყო და ასეთივედ და
რჩა მომავალი ხანგრძლივი ურთიერთო
ბის განმავლობაში, რომელიც, მართალია, 
არ გახლდათ ყოველდღიური, მაგრამ ის 
იშვიათი შეხვედრებიც კი იმდენად დიდი 

გულითადობით და სიყვარულით გამოირ
ჩეოდა, რომ თავისი დატვირთვით მრავა
ლთა ხშირ ურთიერთობებს გადაამეტებდა. 
ჩვენთან საუბარში დეკანოზი ბენიამინი 
წუხდა იმ უსამართლობაზე და უმძიმეს 
სულიერ მდგომარეობაზე, რომელიც ესო
დენ ზეობდა ქვეყანაში, ერში და ბერში. 
კითხვაზე, ამ მხრივ რატომ არ აქტიუ
რობთ სასულიერო პირებიო, პასუხობდა, 
რომ მე რაც შემიძლია, ვაკეთებ, მაგრამ 
ყველამ თუ არ მოინდომა, ერთი და ორი 
რას უშველის საქმესო? მართლაც, თავად 
ერთგულად და მოშურნეობით ემსახურე
ბოდა თავის საქმეს, დღედადაღამ იოანე 

ნათლისმცემლის ტაძარში ფუსფუსებდა, 
მრევლს მოძღვრავდა და ამხნევებდა. მახ
სენდება, როგორ აზიარა 2006 წელს გვიან 
ღამით დედაჩემი. გაკვირვებული ვიყავი, 
რაოდენ მოკრძალებით და სიმშვიდით აღა
სრულებდა ზიარების საიდუმლოს. მისმა 
სიმშვიდემ მეც მანუგეშა, ვიგრძენი, რომ 
ღვთის განგებულების წინაშე მორჩილება 
და მადლიერება მმართებდა, რადგან სწო
რედ ამით ვლინდება ჩვენგან ის რწმენა, 
რომ უფალს ყოველივე საუკეთესო ნებავს 
თავისი თითოეული ქმნილებისათვის და 
რომ თავადვე უწყის, თუ როდისაა იგი გა
საყვანად ყველაზე საუკეთესო მდგომარე
ობაში. მოგვიანებით წიგნი გამომიგზავნა 
`რა ქმნილან ყვარლელნი~ და ვფიქრობ, 
რომ ამგვარი ძვირფასი საჩუქარი იშვიათს 
გაუკეთებია თავისი ქალაქისთვის. იმედია 
ეს უნიკალური წიგნი, სადაც ხატოვნადაა 
გადმოცემული ღირსეული ყვარლელების 
ბიოგრაფია და ცხოვრება, კვლავ გამო
იცემა და ყოველი ყვარლელის ოჯახში 
დაიდებს ბინას. რაც არ უნდა მოუცლელი 
ყოფილიყო, დეკანოზი ბენიამინი არას
დროს გვეუბნებოდა უარს თხოვნაზე, ეკუ
რთხებინა დედას საფლავი და ამას ისეთი 
მონდომებით და გულიდან აღვლენილი 
ლოცვებით აღასრულებდა, რომ იგრძნო
ბოდა მისი უფაქიზესი, გულმტკივნეული 
სიყვარული იმქვეყნად წასულებისადმი. 
ცხადია, სასაფლაოზე მყოფი სხვა ყვარ
ლელებიც გამორბოდნენ, რათა წაეყვანათ 
თავიანთი ოჯახის წევრის საფლავზე და 
ისიც დაუზარლად მიჰყვებოდა. სწორედ 
ამ დაუზარლობით და თავმდაბლობით შე
აყვარა თავი ყველას, ვისაც კი შეხვედრია 
ცხოვრების გზაზე. სწორედ ამ უზარმა
ზარი სიყვარულით გარემოცული წარსდ
გება უფლის წინაშე და ვიმედოვნებ, რომ 
ზეციურ სასუფეველში დამკვიდრებული 
კვლავაც ილოცებს ჩვეული გულმოდგინე
ბით იმ ულამაზესი და უთბილესი ქალაქი
სათვის, რომელიც მას ესოდენ ეამაყებოდა 
და უყვარდა.

ლია რუსიაშვილი

დაუღალავი შრომით, უდიდესი სიყვარულით 
იმსახურეთ უფლისა და მოყვასის წინაშე...

ძალიან მძიმე დილა გათენდა უთქვენოდ მამაო, ბევრი აზრი 
მიტრიალებს თავში, მაგრამ თავს ვერ ვუყრი, ხან დაჩაგრულად 
ვგრძნობ თავს, ხან ბედნიერად, რადგან ათწლეულები გავატარე 
თქვენს გვერდით და თქვენი სულიერი შვილი მქვია, თქვენ ჩვენი 
ოჯახის მოძღვარი ხართ და ჩვენი სულიერი მამა, რაც ყოველთვის 
უდიდესი ურთიერთსიყვარულით გამოიხატებოდა. მე ამხელა 
სითბო, თავმდაბლობა, სათნოება და ბავშვური სუფთა სული არ 
მინახავს თვით ჩემშიც კი.

წასვლის წინ გამობრძანდით ამბიონზე და გვითხარით შე
ნდობის კვირა იწყება, მე აქ არ ვიქნები და ყველასგან შენდობა 
ითხოვეთ, შეგინდოთ უფალმა მამაო და ჩვენც შეგვინდეთ. ძა

ლიან დიდი იმედი და დიდი სულიერი ნათელი გვყავდით, რო
გორც მრევლს, ისე მთელ ყვარელს, მამაო. დაუღალავი შრო
მით, უდიდესი სიყვარულით იმსახურეთ უფლისა და მოყვასის 
წინაშე, ღმერთმა სიკეთით შეგიწიროთ და ცათა სასუფეველი 
დაგიმკვიდროთ, სადაცა მართალნი განისვენებენ. მამა ბენია
მინ, ძალიან დაგვაკლდებით ხორციელად, მაგრამ მე მჯერა, 
სულიერად ყოველთვის ერთად ვიქნებით და ისევ შეგვეწევით 
თქვენი ლოცვით. მშვიდადდ განისვენეთ, ჩვენო უსაყვარლესო 
მოძღვარო!

ბადრი (ბახვა) ხარაშვილი,
იოანე ნათლისმცემლის სახელობის ტაძრის სტიქაროსანი

(ღია წერილი მამა ბენიამინს)

ეს ლექსი შარშან თქვენს იუბილეზე, 
ექსპრომტად მოგიძღვენით:

ნიღბების ქაოსში
ქოთქოთებს სამყარო...
დავყარე ფარხმალი,
ბრძოლაა ამაო!
მეც ბევრჯერ შევცოდე
და მაინც, ცოდვილი,
უტიფრად ვთხოულობ:
– შემინდე, მამაო!
წაგიკითხეთ და ქედი მოგიხარეთ, 

თქვენ დამლოცეთ, მერე მეგობრულად გა
მიღიმეთ და მითხარით: – მებრძოლი პოეტი 
ხართ და ბრძოლა კი, ამაო არასდროსააო!

კარგად ვიცნობთ ერთმანეთს. ახალ
გაზრდობიდან მოდის ჩვენი მეგობრული 
ურთიერთობა, მამაო! ყვარლის მესამე სა
შუალო სკოლაში, ერთად ვაშენებდით ბავ
შვების მომავალს, როგორც პედაგოგები...

მამაო! მე, მართლა მჭირდება შენ დო
ბა...

... მჭირდება იმიტომ, რომ ხშირად ვერ 
დავდივარ წირვალოცვაზე, ზედმიწევნით 
ვერ ვასრულებ მარხვის წესებს... ხშირად, 
თვალი მომიხუჭავს, ქუხილის ნაცვლად...

...ჰოდა, შენდობას გთხოვთ, მამაო!

...სულს ფრენა უნდა ცის კაბადონზე,
სული ლაჟვარდებს ეოცნებება!
ხორცი კი, ცოდვით დამძიმებული,
ძირს დაბობღავს და მიწას ვერ სცდე

ბა!
კიდევ ერთჯერ გთხოვთ: – შემინდე, 

მამაო!
... რეალობას მაინც ვერ გავექცევი 

და როგორც ერთი ყვარლელი, თქვენს 
`საფლავზე დაყუდებული~ ჩამოგძახებთ 
– ხოლმე წმინდა ილია მართლის სიტყვებს:

„იყავ მშვიდობით, შენს მყუდრო ძილში,
შენ გიცოცხლია, როგორც უნდოდა!~

ქრისტესმიერი სიყვარულით
პოეტი იზოლდა გოდერძის ასული 

იოსებიანი, ყვარლის საპატიო მოქალაქე, 
საქართველოს მწერალთა და შემოქმედთა 

კავშირის წევრი

პოეზიის მოტრფიალევ,
ლექსის გრძნობით წამკითხველო...
სცენაზე ცეცხლს ატრიალებ,
და ხმით გაგაქვს შენი ლელო!

ლექსით დაგაქვს სიყვარული,
შენეული ფიქრი, გრძნობა...
მოგაქვს ჩვენთვის სიხარული,
და მომავლის რწმენით ხმობა.

პირველ რიგში კი ხარ დედა
და აღმზრდელი ორი შვილის
სული წრფელი დაგებედა
და გვაქვს ღმერთთან შენი წილი.

მამა ბენიამინ ჩიხორლიშვილი

იზოლდა 
იოსებიანს

მამა ბენიამინს

ერისკაცობის 
სიმბოლო და 

ეტალონი
დიდი და მადლიანი ისტორია აქვს 

ილიას სამშობლოს, ჩვენს ყვარელს, ამ 
ისტორიას კიდევ ერთი დიდი ადამიანი, 
ერში და ბერში გამორჩეული მამა ბენიამინ 
ჩიხორლიშვილი შეემატა! ვის ცნობიერება
შიც აისახა მისი სათნო, კეთილშობილური 
სახე არასოდეს დაავიწყდება, როგორც 
ადამიანობის, ღვთისმსახურების, ერისკა
ცობის სიმბოლო და ეტალონი! მადლობა 
მამაო! გემშვიდობები ასევე როგორც 
მეგობარს, როგორც პოეტს, შემოქმედს! 
მშვიდად განისვენე, ლაღად იფრინოს შენმა 
კეთილმა სულმა ზეციურ სასუფეველში!

ნელი თედეიშვილი

დილა ხარობს ნათლიმცემლის
ტაძარს ადგას ამინი,
იმიტომ, რომ დღეს აქ სწირავს
მამა ბენიამინი.

თვალში უჩანს წმინდა სხივი,
შუბლზე ადგას ნათელი,
ტაძარს შარავანდით მოსავს
უთვალავი სანთელი.

საკურთხეველს გარს უვლიან
უფლის ანგელოსები,
მოძღვარს ემსახურებიან
ნორჩი სტიქაროსნები.

გვიქადაგებს სახარებას
არა მარტო სიტყვით,
არამედ ღვთიური ძალით
და სულითა წმიდით.

მრევლი, კრძალვით თავდახრილი,
ისმენს ღვთიურ გალობას,

ელოდება უფლისაგან
გარდამოსულ წყალობას.

და აკურთხებს ერის შვილებს
საყვარელი მოძღვარი,
აივსება ღვთიურ მადლით
ჩვენი სულის საყდარი.

თქვენი გარჯა, ღირსეული,
არ გარდავა ამაოდ,
მომავალი რისხვისაგან
გვიხსენ, ჩვენო მამაო!

მოძღვრის ღვაწლი – მრევლზე ზრუნვა
აროდეს არს მარტივი,
ჩვენზე ლოცვით დაქანცული,
ქრისტეს წმინდა ხატივით.

შენ შეამკე, ღმერთო ჩვენო,
გვირგვინით და პატივით.

ნელი ბერიკაშვილი

...მოულოდნელად დაგვტოვა და `გაემგზავრა~, 
რათა ახლა ზეციური საქართველოდან 

გვიწინამძღვროს
რამდენიმე დღეა, წმინდა მთიდან 

მოსულმა ცნობამ შეძრა ჩვენი ქალაქი: 
გარდაიცვალა იოანე ნათლისმცემლის ტა
ძრის წინამძღვარი, დეკანოზი ბენიამინი, 
მრავალი ქრისტიანის სულიერი მამა, გა
ნათლებული, ერუდირებული, დიდი ინტე
ლექტისა და კულტურის მქონე ადამიანი.

განუზომელია ყველას მწუხარება, 
მით უმეტეს, ძნელია ამ ფაქტის გათავი
სება ჩვენთვის, ილია ჭავჭავაძის ყვარლის 
სახელმწიფო მუზეუმის თანამშრომლე
ბისათვის – ბეჟან ჩიხორლიშვილმა ხომ 
სწორედ აქედან დაიწყო საკუთარი ცხო
ვრების გზა…დიდხანს იმსახურა ექსკუ
რსიამძღოლად, უძღვებოდა ჯგუფებს, 
ქართულ,რუსულ და გერმანულ ენებზე 
ესაუბრებოდა სტუმრებს ერის მამაზე, და
უღალავად უხსნიდა ყველას მის ღვაწლსა 

და ამაგს ხალხისა და ქვეყნის წინაშე; აქ 
`გამოიწრთო სულიც~, ილიას `მადლი თან 
დასდევდა მუდამ~ და როცა 1990 წლის 
28 აგვისტოს საქართველოს პატრიარ
ქის, უწმინდესისა და უნეტარესის, ილია 
მეორის მიერ ხელდასხმულ იქნა ყვარ
ლის ჭავჭავაძიანთ საგვარეულო ტაძრის 
წინამძღვრად, დალოცვა ისევ დიდ ილიას 
სთხოვა:

`გვედრი შენ, წმიდაო და მართალო,
შენი ერთი ყოფილი მსახური;
შეწევნა შენი მე ვით დავთვალო,
დამლოცე აწ, როგორც
 ღვთისმსახური!~
ეს ლექსი 2011 წელს დაიწერა… დიახ, 

მამა ბენიამინმა დასაწყისიდანვე სწორად 
განსაზღვრა საკუთარი მოვალეობა უფ
ლისა და სულიერი შვილების წინაშე და 

უდიდესი პასუხისმგებლობით შეუდგა 
საქმეს – ადამიანთა სულებზე ზრუნვას…

ამქვეყნიური ცხოვრების გზაზე უა
ნგაროდ გვემსახურა; 

მრავალს დაეხმარა;
ღვთისმაძიებელ ადამიანებს ასწავლა 

უფლის გზით სიარული;
უშურველად თესა სიკეთე, სითბო და 

სიყვარული…
და როცა უკანასკნელი სურვილიც 

აისრულა (`ო, როგორ მინდა,ჩამიკრას ღმე
რთმა და განვუმზადო სხვათაც ადგილი~), 
უკვე ახალი მისიის შესასრულებლადაც 
მოემზადა, მოულოდნელად დაგვტოვა და 
`გაემგზავრა~, რათა ახლა ზეციური სა
უფლოდან გვიწინამძღვროს და იღვაწოს 
ჩვენთვის!

ძნელია, მოძებნო სიტყვები იმ მწუ
ხარების სრულყოფილად გადმოსაცემად, 
რომელსაც განვიცდით, განუზომელია 
ამ დიდი ადამიანის გარდაცვალებით გა

მოწვეული ტკივილიც, რომელსაც ისევ 
მისივე რჩევადარიგებები თუ შეგვიმსუ
ბუქებს… მამა ბენიამინი მუდამ იქნება 
ჩვენთვის მაგალითი სიმშვიდისა, სიყვარუ
ლისა, კეთილსინდისიერებისა და გულისხ
მიერებისა. ამიტომაც ვამბობთ; მადლობა, 
მოძღვარო, თქვენ სამუდამოდ ჩვენთან 
დარჩებით!

მადლობა ჩვენზე განუწყვეტელი ზრუნ
ვისთვის.

მადლობა იმ სიყვარულისთვის, თი
თოეული ჩვენგანისადმი რომ იჩენდით;

მადლობა ყველაფრისთვის, რასაც 
ჩვენთვის აკეთებდით!

შორენა სეფაშვილი,
ილია ჭავჭავაძის ყვარლის 

სახელმწიფო მუზეუმის დირექტორი

მარადიული ბინდი ჩამოწვა მის სიკე
თით გასხივოსნებულ თვალებში.

დადუმდა ბაგე, საიდანაც მარგა
ლიტზე უმჯობეს შესაკრებელს ვკრეფდით.

შეწყდა გულისცემა ისეთი ადამია
ნისა, რომელმაც თავისი სურვილით მძიმე 
ჯვარი დაიდგა მხრებზე და გოლგოთას 
მთისკენ გაუდგა გზას. 

დავკარგეთ ადამიანი, რომელმაც 
ჩვენს გულებში რწმენის უღიმღამო სხი
ვები ერთად შეკრიბა და შუქის მომტან 
კოცონად აქცია. 

აღარ გვყავს მამა ბენიამინი. კაცი, 
რომელიც ნებისმიერ ადამიანს ორიოდე 
წუთში ქრისტეს მოძღვრებისადმი სიმპა
თიას გაუჩენდა. კაცი, რომელიც დაბადე
ბიდან დედის – თამარ ჩიხორლიშვილის და 
დეიდის – ლამარა ირემაშვილის დიდ სიხა
რულს, ნუგეშსა და იმედს წარმოადგენდა, 
ჩვენთვის კი, ყვარლელებისთვის ბეჟანი 
იყო ზრდილობით სავსე ყმაწვილი და სა
უკეთესო მოსწავლე მეორე საჯარო სკო
ლის. იგი ძლიერად ფლობდა როგორც ჰუ
მანიტარულ, ასევე ტექნიკურ საგნებს. ყვე
ლანი კარგს მოველოდით მისგან, აგვიხდა 
კიდეც. ისურვა და მღვდლად ეკურთხა. 
გახდა ნებისმიერი მოქალაქისთვის პატი
ვსაცემი და სათაყვანებელი. გვიკურთხა 
სახლები, დაგვილოცა სუფრები, ჯვარი 
დასწერა ჩვენს შვილებს, მოგვინათლა 
შვილიშვილები, გაგვიპატიოსნა მიცვალე
ბულები. ღრმად გაგვაცნო ქრისტიანული 

მოძღვრება, ღრმად ჩავწვდით სახარებას, 
ბიბლიურ იგავებს, ფსალმუნებს და ა. შ.

მამა ბენიამინი ყველა საჯარო სკო
ლაში, გიმნაზიასა და სასულიერო სემინა
რიაში მუშაობდა, წლების მანძილზე ემსა
ხურებოდა ილია მართლის (ჭავჭავაძის) 
სახელმწიფო მუზეუმს, ხოლო ოცდაათი 
წელი ჭავჭავაძეთა საგვარეულო ტაძრის 
წინამძღვარია; არის ყვარლის საპატიო მო
ქალაქე, საქართველოს მწერალთა კავში
რის წევრი, პოეტი და ხუთი წიგნის ავტორი.

მამაო, შენი სურვილი იყო ყვარლის 
მომავალ თაობებს სცოდნოდათ `ვისი გო
რისანი~ არიან.

მივიწყების მტვერი ფარავს ყველას 
და ყველაფერს. დრო დაუნდობელია და ეს 
ნატვრით ნათქვამი ხალხური სტრიქონი – 
`ნეტავი გამაგებინა, მამაპაპანი რა ქმნი
ლან~ – ანუ ვინ იყვნენო, ამ კითხვას გაე
ცით პასუხი თქვენი ორი წიგნით, რომლებ
მაც სამუდამო ადგილი დაიკავა არა წიგ
ნების თაროზე, არამედ – ჩვენს გულებში. 

დრო კი მიდის და მიდის მდინარესა
ვით. 20 თებერვლიდან ისეთ ფიქრებს ვა
რთავ...შენს მეუღლეს, მანანას, შვილებსა 
და შვილიშვილებს ვამშვიდებ, თანავუ
გრძნობ, ვესაუბრები, ვამხნევებ... კლდეზე 
აშენებული მაგარი ქვითკირის შენობა მე
გონე და ეს შენობა იმსიმაღლე იყო, რომ 
მისი სახურავი ღრუბლებში იკარგებოდა... 
ბედი კი მართლაც არსებობს და ქარსა 
ჰგავს. ხან აქედან დაუბერავს, ხან – იქიდან.

ეგვიპტიდან დაბერილმა ქარმა ყველა 
ძირს დაგვცა, შეგვაკრთო, სასოწარკვეთი
ლებაში ჩაგვყარა. 

ქვეცნობიერი კი მკარნახობს, რომ 
ყვარლის ცის თავანზე მუდამ იტრიალებს 
შენი უკვდავი სული და კიდევ მოეფინება 
შენგან წარმოთქმული ლოცვების ხავე
რდოვანი ხმა ყვარლის ყველა კუთხე – 
კუნჭულს, ჭაღარა მთებს, შრიალა ტყეებს, 
ველმინდვრებსა და ჭალებს...

რაც ფოთოლია ხისთვის, ის თითო
ეული ჩვენგანია საწუთროსთვის. ჩვენ 
ფოთლები ვართ და ზამთარში ვიკარგე
ბით, ხოლო გაზაფხულზე ხეებიც ახალი 
ტანსაცმლით იმოსებიან და ადამიანებიც 
იბადებიან. გვჯეროდა, რომ ასე ადრე არ 
უნდა მოჰყოლოდი ფოთოლცვენაში. ეს 
არის სავალალო, თორემ სწორედ ის ადა
მიანი ხარ, რომლის დაბადებისას ყველა 
იცინოდა და მხოლოდ შენ ტიროდი, და 
გარდაცვალებისას – ყველა ტირის და მხო
ლოდ შენ ხარ მშვიდად და წყნარად.

ყველა მწარედ დაგტირის. არ ვიცი 
ეს გაიმედებს თუ არა იმაში, რომ ადვილი 
იქნება შენთვის მარადიულ სამყაროში გა
დანაცვლება, მაგრამ ის გჯეროდეს, რომ 
ამდენი ცრემლი გადაიქცევა ნაკადულად, 
რომელიც შენს ნავს სასუფევლამდე მიი
ყვანს. 

მსუბუქი იყოს შენთვის ყვარლის მიწა! 

ნინო იშხანიძე

ყვარლის საყვარელი შვილი და 
ჩვენი სულიერი მამა

სინის მთა (სინას ან სინაის მთა) – მთა სინის ნახევარკუნძულზე, 
რომელიც ქართველთა უშორესი სამოღვაწეო ადგილი იყო. ბიბლიის მი
ხედვით ღმერთი სინის მთაზე გამოეცხადა მოსეს, რომელსაც ისრაელის 
ხალხი ეგვიპტიდან აღთქმული მიწებისაკენ მიჰყავდა და ათი მცნება გა
დასცა.

ქრისტიანები ამ მთაზე მე3 საუკუნეში დამკვიდრდნენ, ქართვე
ლები კი იქ მე6 საუკუნეში მივიდნენ, თუმცა ქართული კოლონია მო
გვიანებით, მე9 საუკუნეში ჩამოყალიბდა. ქართველებმა სინის მთის 
მონასტრის ტერიტორიაზე საკუთარი ტაძრები ააგეს და დაუცხრომელ 
მოღვაწეობას შეუდგნენ. ერთერთი ქართული ტაძრის აგება დავით 
აღმაშენებლის სახელს უკავშირდება, რომელსაც დიდი წვლილი მიუ
ძღვის როგორც საქართველოში, ისე მის ფარგლებს გარეთ არსებული 
ქართული სავანეების აღმშენებლობაში. სინის მთაზე ტაძრების მშენებ
ლობას საქართველოსთვის არა მარტო სარწმუნოებრივი, არამედ დიდი 
პოლიტიკური და კულტურული მნიშვნელობაც ჰქონდა. სინის მთაზე 
მოღვაწე ქართველი ბერები მჭიდროდ იყვნენ დაკავშირებული სამშო
ბლოსთან. სინის მონასტერს ჰქონდა მეტოქი თბილისში და მამულები 
ქართლში.

სინის მონასტერში ქართველ მამებს საკუთარი უმდიდრესი და მრა
ვალფეროვანი წიგნთსაცავი ჰქონდათ თავისი კატალოგით, ანუ წიგნებისა 
და ხელნაწერების ნუსხით. წიგნთსაცავში საგანგებო ოთახი იყო გამოყო
ფილი სამკითხველო დარბაზისათვის. იქ მსურველს შეეძლო ესარგებლა 
წიგნებით, მაგრამ მათი გატანა აკრძალული იყო. სინის მთის ქართული 
წიგნთსაცავი მხოლოდ ადგილზე შექმნილი და გადაწერილი წიგნებით 

სინის მთა – ქართველთა უშორესი სამოღვაწეო ადგილი
არ მდიდრდებოდა, მას გამუდმებით ემატებოდა წიგნები პალესტინის 
ქართული კერებიდან: იერუსალიმის ჯვრის მონასტრიდან, გეთსიმანი
იდან, გოლგოთიდან, პალავრიდან, საბაწმიდიდან და ა.შ. სინის მთის ქა
რთულ ხელნაწერთა დიდი ნაწილი დღესაც ადგილზეა, ნაწილი კი ინახება 
თბილისში, პეტერბურგში, პრაღაში, ნიუიორკში, პარიზში და სხვა კერძო 
კოლექციებში.

წმ. ეკატერინეს მონასტერი
სინის მთაზე მოღვაწეობდნენ არა მარტო კალიგრაფიისა თუ ხელნა

წერთა დამზადების მცოდნე ქართველი მამები, არამედ ისტორიკოსთეო
ლოგებიც. უდიდესი ღვაწლი მიუძღვის ჰიმნოგრაფიის ერთერთ თვალსა
ჩინო წარმომადგენელს იოანე მინჩხს. მოგვიანებით საბაწმიდის ლავრიდან 
სინის მთაზე გადავიდა და იქ სასულიეროლიტერატურული მოღვაწეობა 
განაგრძო იოანე ზოსიმემ. სინის მთაზე იღვწოდნენ მიქაელ ფანასკე
რტელი, იოანე კუმურდოელი, იოანე სინელი და სხვა მრავალი. სინის მთის 
ქართველ მამებს კავშირი ჰქონდათ არაბულქრისტიანულ სამყაროსთან. 
იქაურ ხელნაწერებში შემონახულია არაბული დამწერლობის კვალი. რო
გორც ჩანს, არაბულ სამყაროში მოხვედრილმა ქართველებმა შეისწავლეს 
არაბული ენა. ჩვენამდე მოღწეულია არაბული ანბანი ქართველთათვის, 
თითოეული არაბული ასო განმარტებულია, ახსნილია ქართული შესა
ტყვისით.

ქართული კულტურის ამ უდიდესი და ერთერთი უმნიშვნელოვანესი 
კერის, სინის მთის, ქართველ მამათა მემკვიდრეობა მრავალ მიზეზთა 
გამო სათანადოდ შესწავლილი არ არის.

მამა ბენიამენის ღვაწლზე, საერო 
და სასულიერო ცხოვრების მნიშვნელო
ვან მომენტებზე ამ მძიმე დღეებში ბევრს 
ვსაუბრობთ. მას ყველა კარგად ვიცნობთ, 
როგორც მოძღვარს, ღირსეულ მოქალა
ქეს, ერთგულ მეგობარს, წიგნიერ, ერუ
დირებულ პიროვნებას, თანამდგომს და 
მხარდამჭერს ყველა ღირსეულ საქმეში.

უდავოდ, მამა ბენიამენის ცხოვრებასა 
და მოღვაწეობაზე მრავალი სასიკეთო და 
სამადლობელი გვეთქმის. ეს არის ხალხის 
სიყვარულის და მადლიერების გამოხატუ
ლება მისადმი.

სასულიერო მოღვაწეობასთან ერთად, 
მისი შემოქმედება ყვარლისა და ყვარლე
ლების სიყვარულითაა გაჟღენთილი. მამა 
ბენიამენის მიერ გამოცემული შვიდი კრე
ბული ერთგვარი მატიანეა ყვარლის ცხო

ვრების, რითაც მან საშვილიშვილო საქმე 
გააკეთა მომავალი თაობისთვის.

განსაკუთრებულად მინდა აღვნიშნო, 
მამა ბენიამენის დამოკიდებულება გაზეთ 
`ყვარელთან~. ის წლების განმავლობაში, 
აქტიურად და ნაყოფიერად თანამშრომ
ლობდა რედაქციასთან, იყო ჩვენი საუ
კეთესო მეგობარი, გულშემატკივარი და 
თანამოაზრე. ათეული წლების განმავლო
ბაში გაზეთის ფურცლებზე დაიბეჭდა მისი 
მრავალი წერილი, ინტერვიუ, ლექსი.

სამწუხაროა, რომ ყვარელმა დაკარგა 
კიდევ ერთი ღირსეული მოქალაქე, ღვაწლ
მოსილი და კეთილშობილი ადამიანი, რო
მელმაც თავისი ცხოვრებით და მოღვაწე
ობით ამქვეყნად დატოვა კვალი ნათელი.

გაზეთ `ყვარელი~-ს რედაქციის სახელით
ია გიგიაშვილი

... ამქვეყნად დატოვა
კვალი ნათელი

შორენა სეფაშვილი ოჯახით ღრმა მწუხარებით იუწყება, რომ გარდაიცვალა 
ყვარლის იოანე ნათლისმცემლის ეკლესიის წინამძღვარი, დეკანოზი ბენიამენ 
ჩიხორლიშვილი და თანაგრძნობას უცხადებს მის ოჯახს და ახლობლებს.

შუა აღმოსავლეთის იუდეოქრისტი
ანულ რეგიონში ოთხი ძირითადი წმინდა 
მთაა: მთის არარატი აღმოსავლეთ თურ
ქეთში, ნოეს კიდობნის ტრადიციული 
სადესანტო ადგილი; მთა სინა, სინას ნა
ხევარკუნძულზე, მწვერვალი, სადაც მო
სემ ათი მცნება მიიღო; მთა მორია ან მთა 
სიონი ისრაელში, სადაც მდებარეობს 
ქალაქი იერუსალიმი და სოლომონის ტა
ძარი, მთა თაბორი ისრაელში, იესოს ფე
რისცვალების ადგილი. მთა სინას, ასევე 
ეწოდება მთა ჰორები და ჯებელ მუსა 
(`მოსეს მთა~) არის ძალიან პატივსაცემი 
პილიგრიმობის დანიშნულების ადგილი, 
რომელიც მოიცავს წმინდა ეკატერინეს 
მონასტერს და დამწვარ ბუჩქს, ელიას 
პლატოსა და არრააჰას დაბლობს.

მოსე, იუდაიზმის ტრადიციული 
ფუძემდებელი, დაიბადა ეგვიპტეში, ებ
რაელი მონის ვაჟი. ებრაელები ეგვიპ
ტეში იყვნენ მონობაში ოთხი ასეული 
წლის განმავლობაში, დაახლოებით ჩვენს 
წელთაღრიცხვამდე 16501250 წლები
დან. ამ პერიოდის ბოლოს ეგვიპტელმა 
მღვდელმა ფარაონის სამსახურში თქვა, 
რომ ებრაელებს ბავშვი შეეძინებოდათ, 
რომელიც ერთ დღეს გაათავისუფლებს 
მათ მონობისგან. ფარაონმა ამ წინა
სწარმეტყველების მოსმენისას ბრძანა, 

სინას მთა, ეგვიპტე
რომ ებრაელთაგან დაბადებული ყველა 
მამაკაცი ბავშვი უნდა მოეკლათ წყა
ლში. მისი სიკვდილის აღკვეთის იმედით, 
მოსეს მშობლებმა იგი პატარა კალათში 
მოათავსეს, რომელიც ნილოსს მიაგ
დეს. იგი იპოვა ფარაონის ქალიშვილმა 
და შემდეგ გაზარდა, როგორც სამეფო 
ოჯახის ნაშვილები. აღზრდის დროს იგი 
ფართო განათლებას იღებდა ეგვიპტის 
საიდუმლო სკოლების ეზოთერულ და 
მაგიურ ტრადიციებში. ორმოცი წლის 
ასაკში მოსემ აღმოაჩინა, რომ მისი 
ორიგინალი ხალხი, ებრაელები, ეგვიპ
ტელების მონობაში იყვნენ. ამ სასტიკი 
მოპყრობის გამო განრისხებულმა მან 
მოკლა ეგვიპტელი ზედამხედველი და 
გადასახლებაში გაიქცა სინას უდაბნოში.

დაახლოებით ორმოცი წლის შე
მდეგ, როდესაც მწყემსავდა ცხვრებს 
მთის მხარეს. ჰორებ, მოსე ცეცხლმო
კიდებულ ბუჩქს წააწყდა. ცეცხლიდან 
გამოსულმა ხმამ (გამოსვლა 3: 113) 
უბრძანა მას, რომ თავისი ხალხი ეგვიპ
ტის ტყვეობიდან გაეყვანა და მათთან 
მთაზე დაბრუნებულიყო. დაბრუნების 
შემდეგ მოსე ორჯერ ავიდა მთაზე ღმერ
თთან კომუნიკაციისთვის. მეორე ასვლა

სინას მთა, ეგვიპტე

სთან დაკავშირებით, ნათქვამია: უფლის 
დიდება დაიმკვიდრა სინას მთაზე და 
ღრუბელმა დაფარა იგი ექვსი დღის გა
ნმავლობაში; მეშვიდე დღეს ღმერთმა 
მოუხმო მოსეს ღრუბლის შუაგულიდან. 
უფლის დიდების გამოჩენა ისრაელი
ანთა თვალში მთის მწვერვალზე ცე
ცხლის შთანთქას ჰგავდა. მოსე ღრუ
ბელში შევიდა და მთაზე ავიდა. და იყო 
მოსე მთაზე ორმოცი დღე და ორმოცი 
ღამე. ამ პერიოდში მთაზე მოსემ მიიღო 
ორი ტაბლეტი, რომლებზეც ღმერთმა 
ათი მცნება დაწერა და აგრეთვე აღთქ
მის თაღის ზუსტი ზომები, პორტატული 
ყუთის მსგავსი სალოცავი, რომელშიც 
დაფები იყო. ამის შემდეგ, აღთქმული 
რკალი აშენდა და მოსე და მისი ხალხი 
მთადან გაემგზავრნენ. 

აღთქმის რკალი და მისი სავარაუ
დოდ ღვთიური შინაარსი ანტიკურ ერთ – 
ერთ დიდ საიდუმლოებას წარმოადგენს. 
არქაული ტექსტური წყაროების თანახ
მად, რკალი იყო ხის ზარდახშა, რომლის 
ზომა იყო სამი ფუტი ცხრა სანტიმეტრი, 
სიგრძით ორი ფუტი და სამი ინჩი. იგი 
შიგნით და გარეთ სუფთა ოქროთი იყო 
მოპირკეთებული და ორი ფრთიანი ფი
გურით, რომლებიც ერთმანეთს პირის
პირ ეკიდებოდნენ მისი მძიმე ოქროს 
სახურავის გასწვრივ. ზოგი მკვლევარი 
მიიჩნევს, რომ რკალს შეიძლება ჰქო
ნოდა კანონის პლანშეტების გარდა, 
მეტეორიტების ნაწილები და ძლიერ რა
დიოაქტიური ქანები. მთელი ამ პერიო
დის განმავლობაში ეს დაკავშირებულია 
უამრავ არაჩვეულებრივ ფენომენთან, 

რომელთაგან მრავალი გულისხმობდა 
ხშირად უამრავი ადამიანის მკვლელობას 
ან დაწვას. ძველი აღთქმის მონაკვეთები 
ქმნის შთაბეჭდილებას, რომ ეს მოვლე
ნები იყო იაჰვეს, ებრაელთა ღმერთის 
ღვთიური მოქმედებები. თანამედროვე 
მეცნიერები თვლიან, რომ შეიძლება სხვა 
ახსნა იყოს. გრეჰემ ჰენკოკი ვარაუდობს, 
რომ თაღი და უფრო სწორედ მისი იდუ
მალი შინაარსი, შესაძლოა ყოფილიყო 
ძველი ეგვიპტის მაგიის, მეცნიერებისა 
და ტექნოლოგიის პროდუქტი. მოსე, 
რომელსაც კარგად ასწავლიდა ეგვიპ
ტის მღვდლობა, ამ საკითხებში, რა თქმა 
უნდა, მცოდნე იყო და, ამრიგად, მშვილ
დისა და მისი `კანონის ტაბლეტების~ 
გასაოცარი ძალა შესაძლოა ეგვიპტის 
არქაული მაგიისგან მომდინარეობდა, 
ვიდრე მითიური ღმერთის – იაჰვესგან.

ჯებელ მუზას მწვერვალზე დგას პა
ტარა სამლოცველო, რომელიც ეძღვნება 
წმინდა სამებას. სავარაუდოდ, ამ სა
მლოცველოში, რომელიც 1934 წელს 
აშენდა მე – 16 ეკლესიის ნანგრევებზე, 
თან ახლავს კლდე, საიდანაც ღმერთმა 
შექმნა კანონის დაფები. ამ სამლოცვე
ლოს დასავლეთ კედელში არის ნაპრალი 
კლდეში, სადაც ამბობენ, რომ მოსე 
იმალებოდა. მწვერვალიდან და მის სა
მლოცველოდან შვიდას ორმოცდაათი 
საფეხურით მდებარეობს პლატო, რომე
ლიც ელიას აუზის სახელითაა ცნობილი, 
სადაც ელიამ 40 დღე და ღამე გაატარა 
ღმერთთან მღვიმეში. იქვე ახლოს მდე
ბარეობს კლდე, რომელზეც აარონი, 
მოსეს ძმა და 70 უხუცესი იდგნენ, სანამ 
მოსემ მიიღო კანონი (გამოსვლა 24:14). 
ელიას პლატოს ჩრდილო – დასავლეთით 
მდგრადი მომლოცველები სტუმრობენ 
ჯებელ საფსააფას, სადაც ცხოვრობ
დნენ და ლოცულობდნენ ბიზანტიელი 

მოღვაწენი, მაგალითად წმინდა გრი
გოლი. მწვერვალის ქვეშ დგას არრააჰას 
ვაკე, სადაც ისრაელები დაბანაკდნენ იმ 
დროს, როდესაც მოსე მთაზე ავიდა და 
სადაც მოსემ პირველი კარავი აღმართა.

ადრეული ქრისტიანული ხანის მოღ
ვაწეთა და მომლოცველთათვის ძლიერი 
სინა იყო. ამ მომლოცველთა შორის ყვე
ლაზე ცნობილი იყო ჰელენა, IV საუკუნის 
ბიზანტიის იმპერატრიცა, რომელმაც 
დაადასტურა თავისი რწმენა ჯებელ მუ
ზას ნამდვილობაში, ამ ტაძარში პირველი 
ეკლესიის აშენებით. ტრადიციულად 
იწვის ბუჩქის სამლოცველო, იგი აშენდა 
ზუსტად იმ ადგილას, სადაც გაიზარდა 
იშვიათი ნიმუში Rubus sanctus, ჯერ კი
დევ ცოცხალი ბუჩქი, რომელსაც ბერები 
თვლიან, არის ორიგინალი დამწვარი 
ბუჩქი. ამ სამლოცველოს გარშემო მალე 
სამონასტრო საზოგადოება შეიქმნა და, 
როგორც ბერების, ასევე სამლოცველო
ების დასაცავად მოძალადე ბედუინელი 
მძარცველების თავდასხმებისგან, 542 
წელს ბიზანტიის იმპერატორმა იუსტი
ნიანე I – მ სამლოცველოს გარშემო ააგო 
ციხის მსგავსი ბაზილიკა. ბაზილიკას 
ეწოდა ფერისცვალების ეკლესია, ხსოვნა 
იესოს ფერისცვალების შესახებ მოსესა 
და ელიას თანდასწრებით წმინდა მთაზე. 
თაბორი.

ფერისცვალების მონასტერს ასევე 
უწოდებენ წმინდა ეკატერინეს მონა
სტერს ადრინდელი ქრისტიანული მოწა
მის, წმინდა ეკატერინეს სახელით. 294 
წელს ალექსანდრიელი დოროთეად და
ბადებული მოგვიანებით აწამა და თავი 
მოჰკვეთა რომის იმპერატორმა მაქსიმემ 
მას, რადგან განუწყვეტლივ აკრიტი

კებდა წარმართული კერპების თაყვა
ნისცემის გამო. ლეგენდა ამბობს, რომ 
ეკატერინეს სხეული სასწაულებრივად 
გაქრა და ანგელოზების ჯგუფმა გადაი
ტანა სინას ნახევარკუნძულის ყველაზე 
მაღალ ჯებელ კატერინას მწვერვალზე. 
სამი საუკუნის შემდეგ ბერებმა იპოვნეს 
მისი სავარაუდოდ სხეული და ჩამოასვე
ნეს ფერისცვალების მონასტერში, სადაც 
მისი ზოგიერთი სიწმინდე და, რა თქმა 
უნდა, მისი სახელი დღემდე შემორჩა.

იმპერატრიცა ელენეს შემდეგ, მონა
სტრის შემდეგი ცნობილი მომლოცველი 
წინასწარმეტყველი მუჰამედი იყო. მა
რთლმადიდებელი ქრისტიანი ბერების 
მიერ კარგად მოპყრობილმა მუჰამედმა 
პირადად დადო დაცვის პირობა, რომე
ლიც შემდეგ ყველა მუსლიმანს დაეკისრა 
და ამით უზრუნველყო მონასტრების არ
სებობის გაგრძელება. ტრანსფორმაციის 
მონასტერში დაცული ცნობებიდან ჩანს, 
რომ XII – XIV საუკუნეების განმავლო
ბაში ყოველწლიურად ათასობით მომ
ლოცველი მოდიოდა და კაიროდან ფე
ხით და აქლემით მგზავრობა რვა დღეს 
გრძელდებოდა. რეფორმაციის შემდეგ, 
მომლოცველთა პოპულარობა მკვეთრად 
შემცირდა. 80იან წლებში ეგვიპტის 
მთავრობამ მოაწესრიგა გზები, რამაც 
ტურისტების რაოდენობის გაზრდის 
საშუალება მისცა კაიროდან ტაქსებით. 
100 წელს ისრაელის მიერ სინაის ოკუპა
ციამ, 1950 წელს რეგიონის დაბრუნებამ 
ეგვიპტეში და ასფალტირებული გზის 
დასრულებამ კიდევ უფრო გაზარდა ჯე
ბელ მუსაზე ვიზიტორთა რაოდენობა. 
კაიროდან ავტობუსის მომსახურება 
ყოველდღიურად ხელმისაწვდომი გახდა 
1967 წელს და დღეს ასი ან მეტი მომლო
ცველი და ტურისტი უძველეს წმინდა 
ადგილს სტუმრობს. 

ნაღდი ქრისტიანი ის არის, ვინც 
ჯვარს აცვამს თავის პიროვნულ უპირატე
სობას, ვინც უარყოფს პიროვნულ ̀ მეს~ და 
ქრისტესთან ერთად იქნება ჯვარცმული

ადამიანის დანიშნულება ისაა, რომ 
თვით იგი განუწყვეტლივ და უსასრულოდ 
განიცდიდეს სრულყოფას როგორც გო
ნებრივი, ისე განსაკუთრებით ზნეობრივი 
მიმართულებით. ამ მანუგეშებელ ჭეშმა
რიტებას საკმარისად ხსნის და უდავოდ 
ასაბუთებს ქრისტიანული რწმენა. ეყრ
დნობა რა ღვთიურ გამოცხადებას, იგი 
გვასწავლის, რომ ადამიანი მთელი თავისი 
შემადგენლობით, ე.ი. სულითა და სხეუ
ლით, შექმნილია მისი ამქვეყნიური დამსა
ხურების შესატყვისი მარადიული ცხოვრე
ბისათვის. იგი შთაგვაგონებს, რომ ამქვე
ყნიური ცხოვრება მხოლოდ შემზადებაა 
მომავალი მარადიული ცხოვრებისათვის.

ამ და სხვა ქრისტიანულ ფასეულო
ბებზე გვესაუბრება ყვარლის წმიდა იო
ანე ნათლისმცემლის სახელობის ტაძრის 
მღვდელმსახური დეკანოზი ბენიამინ ჩი
ხორლიშვილი.

– მამაო, დაგვლოცეთ და გვაკურთხეთ. 
გილოცავთ დაბადებიდან 60 წლის იუბი-
ლეს. გისურვებთ ჯანმრთელობას და დღე-
გრძელობას.

– ღმერთმა დაგლოცოთ და დალო
ცოს ჩვენი გაზეთი `ყვარელი~. გმადლობთ 
გულთბილი მოლოცვისათვის. მეც ვისა
რგებლებ შემთხვევით და მივულოცავ 
მშობლიურ გაზეთს დაბადებიდან 86 წლის 
თავს.

როგორც ყვარლის მატეანესა და 
მისი სულის სარკეს, მრავალ თაობათა 
გამომზრდელს და მართალი სიტყვის მსა
ხურს, უფლის წყალობა არ მოჰკლებოდეს 
არასოდეს. ვუსურვებდი მას კიდევ დიდი 
ხნის სიცოცხლეს, მრავალ ქებადიდებას 
და შემოქმედებით წარმატებებს!

– დღევანდელი გადასახედიდან, რო-
გორ შეაფასებთ განვლილი ცხოვრების 60 
წელს?

– მიმძიმს საკუთარ თავზე საუბარი, 
რადგან ჩემი განვლილი წუთისოფელი არ 
იყო მთლად იავარდით მოფენილი: უმა
მოდ გავიზარდე და ამან გარკვეული დაღი 
დაასვა ჩემს ცხოვრებას. დედაც ჯარში 
ყოფნის დროს გარდამეცვალა. ბავშვობი
დანვე ვიცოდი, რომ იმ კომუნისტურ და 
ურწმუნოების ეპოქაში არავის იმედი არ 
უნდა მქონოდა, გარდა საკუთარი თავისა 
და ასე შევეჩვიე დამოუკიდებელ ცხოვრე
ბას. ხელმოკლეობის გამო, ძირითად სამ
სახურთან ერთად, მუშაობა მიწევდა ღა
მის დარაჯად სამხედრო კომისარიატში და 
სხვა დაწესებულებებში. ოცდაათი წლისამ 
ვიპოვე ღმერთი, ორი წლის შემდეგ გავხდი 
ღვთისმსახური და მას შემდეგ, უფლის 
გზას მივსდევ ჩემს საკუთარ ოჯახთან და 
სულიერ შვილებთან ერთად.

ჩემს მიერ განვლილი 60 წელი შე
მდეგნაირად შეიძლება დაიწყოს: საშუალო 
სკოლა დავამთავრე 16 წლისამ, 2 წელი 
ვიყავი სამხედრო სავალდებულო სამსა
ხურში, 14 წელი ვიმსახურე ყვარლის წმ. 
ილია მართლის სახელობის მუზეუმში 
ექსკურსიამძღოლად, ხოლო 28 წელია, 
რაც ვარ უფლის სამსახურში, როგორც 
ჭავჭავაძეაანთ საგვარეულო ტაძრის წი
ნამძღვარი.

საერო და სასულიერო მოღვაწეობის 
პარალელურად, მაქვს პედაგოგიური მო
ღვაწეობის 15 წლიანი გამოცდილებაც, 
ვასწავლიდი ზოგადტექნიკურ დისციპლი
ნებს, საღმრთო სჯულს და ქრისტიანულ 
პედაგოგიკას ყვარლის ყველა ქართულ და 
რუსულ სკოლაში, წმ. ილია მართლის სახ. 
სასულიერო გიმნაზიაში და გრემის სასუ
ლიერო სემინარიაში.

სულ ვემსახურე ჩემს სამშობლოს და 
ეკლესიას 44 წელი. ალბათ დამეთანხმე
ბით, არც თუ ისე ცოტაა ეს და უფლის 
დამსახურებაა, მისი უდიდესი წყალობაა, 
რომ ამდენი შემაძლებინა.

– როგორ ფიქრობთ, შეასრულეთ თუ 
არა თქვენი ცხოვრებისეული მისია?

– ადამიანის ცხოვრების საზრისია მო
ამზადოს სული რეალობის შესაცნობად. 
ცხოვრების აზრი მდგომარეობს იმაში, 
რომ გაიგო რა არის სიცოცხლე და რა 
არის სიკვდილი და არ ცხოვრობდე შეუგ
ნებლად. ის მოგზაურობა, ის ინტერვალი, 
რასაც მთელი ცხოვრება ჰქვია, არის ჭეშ
მარიტებისაკენ მოძრაობის მტკივნეული, 
შრომითი ძალისხმევით აღსავსე პროცესი. 
ეს არის გაერთიანების პროცესი. ადამია
ნის მთელი ცხოვრება უფალთან გაერთი
ანების პროცესს ნიშნავს. განმღრთობის 
პროცესი საკმაოდ რთული მტკივნეული 
გზაა. უნდა ვეცადოთ მივემსგავსოთ 
უფალს. თუ მან გაიარა ეს გზა და მისი 
ისმინეს, ჩვენც ვეცადოთ და ჩვენსასაც 

2018 წელს მამა ბენიამინის 60 წლის იუბილესთან დაკავშირებით ინტერვიუ ჩავწერეთ, სადაც იგი განვლილი ცხოვრების, 
საკუთარი მისიის, ადამიანური და ქრისტიანული ფასეულობების შესახებ საუბრობს. სამწუხაროა, რომ 65 წლის იუბილეს ვეღარ 
მივულოცავთ. (გთავაზობთ, ინტერვიუს შემოკლებულ ვერსიას.)

რაღაცას გაიგებენ. თუ მისი არ ისმინეს 
და არ დაუჯერეს, ნუ გაგვიკვირდება, რომ 
ჩვენი კეთილი მოწოდებები არ იყოს ხელ
შეწყობილი სხვა ადამიანებისაგან. ეს მოგ
ზაურობა არის დიდი გზა მოთმინებისა, 
თავშეკავებისა. სწავლა ამ გზისა კი არის 
ადამიანის ცხოვრების აზრი.

ჭეშმარიტი მართლმადიდებელი ყო
ველთვის უნდა ცდილობდეს, რომ იყოს 
უფრო უკეთესი, ვიდრე არის; სწორი და 
მართალი არჩევანი გააკეთოს იმ ალტერ
ნატივებსა და გამოწვევებს შორის, რო
მელსაც ცხოვრება ამ აპოკალიფსურ 
ცვლილებებში გვაძლევს. ასე რომ, გახდე 
უკეთესი, იცხოვრო ქრისტიანულად, მუდ
მივი მოწესრიგების პროცესში ყოფნას 
ნიშნავს. რა თქმა უნდა, ეს და კიდევ ბევრი 
რამ არის ადამიანის ცხოვრების საზრისი 
და ეს დაუსრულებელი პროცესია, რაც 
უფრო წინ მიდის ადამიანი.

როგორც თეთრი სამღვდელოების წა
რმომადგენელს, მყავს მეუღლე, შვილები, 
შვილიშვილები და კიდევ, ჩემი სულიერი 
შვილები. მე ყველას ვეხმარები, შეძლე
ბისდაგვარად, სულის ტარებაში, რამეთუ 
ამ ქვეყნად სულის ტარება უფრო ძნელია, 
ვიდრე სხეულის. მე მაშინ ვიქნები ბედნი
ერი და ჩემი ცხოვრებისეული მისიაც მაშინ 
იქნება პირნათლად შესრულებული, რო
დესაც მათ ყველას მივყვები სასუფევლის 
კარამდე და უკლებლივ მივუთვლი უფალს 
საუკუნო ცხოვრებისათვის.

– მამაო, თქვენ ყოველთვის აქტიუ-
რად თანამშრომლობდით ჩვენთან და არა-
ერთი საინტერესო პუბლიკაცია მოგიმზა-
დებიათ გაზეთისთვის. თქვენთან საუბარი 
ყოველთვის საინტერესო და დამაფიქრე-
ბელია. თქვენი სულიერი შვილები ხშირად 
აღნიშნავენ, რომ თქვენ საუკეთესო მო-
ძღვარი ხართ. თუმცა, ბოლო ხანს გვეს-
მის რომ, – მოძღვრობის კრიზისია დღეს, 
ძალიან ბევრი მღვდელია, მაგრამ ცოტაა 
მოძღვარიო. მაინც როგორი უნდა იყოს 
მოძღვარი?

– მადლობთ ასეთი კომპლიმენტისათ
ვის... მაგრამ არც მე ვარ მთლად საუკე
თესო და იდეალური მოძღვარი, რადგან 
ასეთი მოძღვარი დღეს ძალზე იშვიათო
ბას თუ წარმოადგენს. მეც ადამიანი ვარ 
და ჩემთვისაც, როგორც მოძღვრისთვის, 
სრულყოფილება თვისებრივი არ არის. 
მეც შეიძლება ხანდახან რაღაც შემიცო
დავს და შემშლია, მაგრამ სხვათა დაბრკო
ლების მიზეზი არასოდეს გავმხდარვარ. 
ყველა ადამიანს ვუყურებდი როგორც 
ღვთის ქმნილებას, ვცდილობდი არავინ 
მომეძულებინა, ყველასთან ერთგული და 
გულწრფელი დავრჩენილიყავი და შეძლე
ბისდაგვარად შევშველებოდი მათ სულის 
ტარებაში. მე სიყვარული გავეცი, მრე
ვლის ცხოვრებით ვიცხოვრე და რა გასა
კვირია, მათაც რომ ვუყვარდე:

`მე მიყვარს ჩემი ერთგული მრევლი,
`ვიცნი იგინი~ და `მიციან მე~.
მათზე დამდენია ცრემლებიც მე ბევრი,
ვიწრო და ძნელ გზებს მივყვებით ჩვენ...~
ახლა რაც შეეხება იდეალურ მო

ძღვარს: მოძღვარი ეს არის ცხოველი 
ხატი ქრისტესი. ყოველი მოძღვარი ორ 
დიდ საქმეს ემსახურება: საკუთარი სუ
ლისა და მისთვის აღსაზრდელად მინდო
ბილ სულთა ხსნას. მოძღვრობა – ეს არის 
ცხოვრება სხვებისთვის... მოძღვრის ცხო
ვრებაში უამრავი განსაცდელია, თუნდაც 
ისეთი, რაც ერისკაცს არა აქვს, თითქოს 
მისთვის მოიცლიან ხოლმე დაცემული 
ანგელოზები, მაგრამ ეს ისევ მისი სუ
ლის გამოსაწრთობადაა საჭირო. ყველა 
მოძღვარი გოლგოთაზე ადის და შეძლე
ბისდაგვარად ზიდავს იმ თავის ჯვარს, 
უფალმა რომ არგუნა.

მოძღვარი არის შუამავალი კაცსა და 
ღმერთს შორის. ამიტომ უპირველესად თა
ვად უნდა იყოს ღმერთთან მაქსიმალურად 
მიახლებული, ანუ მასში ქრისტესმიერი 
სიყვარული მთელი სიძლიერით უნდა იყოს 
გასისხლხორცებული. ამ სიყვარულის მო
პოვება კი მოსაგრეობისა და ჭეშმარიტი 
ლოცვის გარეშე შეუძლებელია, ამიტომ 
მოძღვარი უნდა იყოს სამაგილითო თავისი 
სულიერი შვილებისთვის.

თუ მოძღვარი მზად არ არის სულიერი 
შვილის ტკივილი და სიხარული გაითა
ვისოს და მეტიც, თუ მასში ისეთი მადლი 
არ არის, რომ ეს ტკივილი და სიხარული 
თავის პირადულ განცდებზე მაღლა დაა
ყენოს, მაშინ მისი ურთიერთობა სულიერ 
შვილებთან არ გასცდება ფორმალური 
რიტუალის ჩარჩოებს და ვერ დაეხმარება 
მათ ღმერთთან მიახლოებაში. ჭეშმარიტი 
მოძღვარი უნდა იყოს ზნესრული და გა
ნსწავლული, არამარტო ბავშვთა გულის 
მესაიდუმლე, არამედ ყველას სულის 
მკურნალი, მთელი სამწყსოს სულიერი 

მამა. ის არა მარტო უნდა ქადაგებდეს მა
ღალი ზნეობის ნორმებს, არამედ პირად 
ცხოვრებაშიც უნდა იცავდეს და ანხორცი
ელებდეს მათ, ანუ თავისი ცხოვრებითაც 
ქადაგებდეს და ღმერთთან მარადიული 
ცხოვრების დასამკვიდრებლად ამზადებ
დეს ადამიანებს.

თუ მოძღვარი უღირსად ცხოვრობს 
და იმას არ იქმს, რასაც ასწავლის, მაშინ 
იგი ემსგავსება იმ ცრუ და ფარისეველ 
სჯულის მოძღვართ, რომლებზედაც თვით 
უფალი ჩვენი იესო ქრისტე გვაფრთხი
ლებს: `ყოველსა უკვე რაოდენსა გეტყო
დიან თქუენ დამარხვად, დაიმარხეთ და 
ყავთ, ხოლო საქმეთა მათთაებღ ნუ იქმთ, 
რამეთუ თქვიან და არა ყვიან (მათე 23, 
23)~.

– ქრისტიანულ ფასეულობებში რა 
მოიაზრება?

– ქრისტიანობა – იესო ქრისტეს მო
ძღვრების საფუძველზე ჩამოყალიბებული 
სარწმუნოებაა, მსოფლიოში ყველაზე გა
ვრცელებული რელიგიაა. მისი საფუძვე
ლია რწმენა სამყაროს შემოქმედისა და 
გამგებელი ღმერთისა – წმინდა სამებისა: 
მამისა, ძისა და წმინდა სულისა. მამისა
გან საუკუნეთა უწინარეს შობილი ძე გა
ნკაცდა კაცთმოყვარეობისათვის და იშვა 
გამოუთქმელად ქალწული მარიამისგან 
კაცთა ნათესავის ცხოვრებისათვის. მა
ცხოვარმა იესო ქრისტემ, შუამდგომელმა 
ღმერთსა და კაცთა შორის, ადამიანებს 
გამოუცხადა საღვთო საიდუმლონი და უჩ
ვენა გზა ჭეშმარიტებისა და ცხოვრებისა, 
ვნებითა და ჯვარცმით მან გამოისყიდა 
ადამიანები, გარდმოუვლინა სული წმინდა 
და იხსნა ისინი საუკუნოო წარწყმედისა და 
სიკვდილისაგან.

ქრისტეს მოძღვრება მთელ მსოფლი  
ოს უქადაგეს მისმა მოწაფეებმა – წმიდა 
მოციქულებმა, რომელთაც დაარსეს ერთი 
წმიდა კათოლიკე და სამოციქულო ეკლე
სია, სვეტი და სიმტკიცე ჭეშმარიტებისა. 
იგი, როგორც ქრისტეს საიდუმლო (მისტი
კური) სხეული, მორწმუნეთა სავსებას მი
უძღვის ქრისტესთან თანაზიარობისკენ, 
ცათა სასუფევლის დამკვიდრებისკენ, რომ
ლის დაგვირგვინებაა აღდგომა მკვდრე
თით და საუკუნო ცხოვრება.

იმისათვის კი, რომ საუკუნო ცხო
ვრება დავიმკვიდროთ, სახარება შეგვა
გონებს;~ ვითა მამა ზეცის, იყავ შენც 
სრულიო~, და მართლაც, ადამიანის ზნე
ობრივი სრულყოფილების გარანტია მა
რთლმადიდებლურად აღზრდილი პირო
ვნება, რომელსაც სამი მთავარი სათნოება 
– რწმენა, სასოება, და სიყვარული უნა
თებს გზას ღვთის სამსახურში და რომლის 
განუყრელი თანამგზავრი უნდა იყოს სამი 
რამ – ლოცვა, მარხვა, და მოწყალება.

აი, ის ქრისტიანული ფასეულობანი, 
რომლითაც ამ ქვეყნიდან ზეცას მივეახლე
ბით უფალს განმართლებულნი. შევიყვა
როთ ეს ფასეულობები, შევიყვაროთ წმი
ნდა მართლმადიდებლური ეკლესია, შევი
ყვვაროთ რწმენა, როგორც ჩვენი მტკიცე 
და მადლიანი საფარველი. ყოველივე ამის 
გარეშე ხომ შეუძლებელია ქართველთათ
ვის სასიცოცხლოდ მნიშვნელოვანი სა
მეულის – ენის, მამულის, სარწმუნოების 
აღდგენა და გაბრწყინვება.

– რას ფიქრობთ, როგორ ცხოვრობს 
თანამედროვე ადამიანი?

– ჩვენ ვიმყოფებით აპოკალიფსის 
წინა პერიოდში, ბევრმა ადამიანმა და
კარგა ქრისტემდე მიმავალი ბილიკი და 
ვირტუალურ სამყაროში ჩაიკეტა. სოცი
ალური ქსელიდან კონტაქტობენ და თან 
ლანძღვასაც არ აკლებენ ერთმანეთს, ეზა
რებათ ერთანეთთან მისვლამოსვლა და 
სითბოს გაზიარება. სიყვარული ნელნელა 
უქრებათ, შეიძლება ისე გადაგვარდნენ, 
ჭიქა წყალი რომ სთხოვო, მალე ისიც აღარ 
დაგალევინონ.

თანამედროვე ადამიანს უნდა უფრო 
მატერიალური, ამსოფლიური ნუგეში. 
რთულმა სოციალურმა პირობებმა, გა
ჭირვებამ, უიმედო მდგომარეობამ აიძულა 
ჩვენი ხალხი დაეტოვებინათ საკუთარი 
სახლკარი, ახლობლები და ბედის საძიებ
ლად უცხო მხარეში გადახვეწილიყვნენ. 
ბევრს დაენგრა ოჯახი. ხოლო ისინი კი, 
ვინც თავიანთი ოჯახების ერთგულნი და
რჩნენ, დიდი შრომისა, ჯანმრთელობის 
შერყევის ფასად უგზავნიდნენ სარჩოს 
ახლობლებს, არც მათი ღვაწლი დარჩა სა
ბოლოოდ დაფასებული...

მატერიალურზე მიჯაჭულობამ ადა
მიანებს დაავიწყათ ყველაზე მთავარი 
– ცათა სასუფეველის ძიება. მათ ხშირად 
ეკლესიური ცხოვრება რთული ჰგონიათ 
და ამბობენ: ეკლესიაში რომ მოვიდე, ეს არ 

ადამიანის მთელი ცხოვრება უფალთან 
მიახლების პროცესს უნდა ნიშნავდეს

gagrZeleba me-8 gv.-ze

direqtori
aleqsandre gigiloSvili
moadgile
nugzar RoniaSvili

gazeTi xelmZRvanelobs Tavisufali presis principiT. damfuZnebelia yvar-
lis municipalitetis sakrebulo, xolo gamomcemeli Sps `media centri~. 
gazeTSi gamoqveynebuli werilebis avtorTa Tvalsazrisi SesaZloa ar em-
Txveodes redaqciisas. avtorebi Tavad ageben pasuxs masalaSi motanili 
faqtebis, argumentebisa Tu citatebis sizusteze. Semosuli werilebi av-
torebs ar ubrundebaT.

redaqciis misamarTi:
q. yvareli, kudigoris #2
sakontaqto telefoni:
22-01-86

pasuxismgebeli mdivani
ia gigiaSvili
korespondenti 
dali tatuliSvili

უნდა გავაკეთო, ისე აღარ უნდა მოვიქცეო 
და ეძნელებათ ყველაფერი. არადა, ეკლე
სიური ცხოვრება ნორმალური ცხოვრების 
წესია, ხოლო კარგი ქრისტიანი – ნორმა
ლური ადამიანი. ჭეშმარიტი მორწმუნეები 
მშვიდები, თავმდაბლები არიან, ფიქრობენ 
ვის დაეხმარონ, ვინ შემოსონ, ვინ დააპუ
რონ, ვინ ანუგეშონ...

დღეს, სამწუხაროდ, ქუჩაში რომ გაი
არო, ნორმალური ადამიანის დანახვა მო
გენატრება, უმრავლესობა გამოიყურება 
ვულგარულად და გამომწვევად ჩაცმული. 
მათ ლაპარაკსა და საკუთარი დედის გი
ნებაზე ხომ გული გაუსკდება ადამიანს, 
როცა ეუბნები, რომ ქრისტიანი უნდა 
იყოს, გპასუხობთ: როგორ უნდა ვიყო, 
ოცდამეერთე საუკუნეში რაღა დროს 
ქრისტეაო. მაგრამ ქრისტე ყოველთვის 
იყო, არის და იქნება ნათელი კაცთა, რომე
ლიც ყოველ ჩვენთაგანს მოგვიწოდებს და 
გვმოძღვრავს: 

`ადამიანო, თუ გსურს მარადიულ სი
ცოცხლეს ეზიარო და ჩემთანა იყო, თავი 
დაიმდაბლე, განაგდე ქედმაღალი და სატა
ნისტური მისწრაფებანი, დათმე ხრწნადი 
დიდება და დაითმინე განსაცდელნი ჩემ
თვის და ჩემთა მცნებათა აღსრულებისათ
ვის, რომ მეორედ დიდებით ჩემი მოსვლი
სას, მეც მიხაროდეს შენი განმართლება 
და ჩემთან დამკვიდრებაო~ (ღირსი სვიმონ 
ახალი ღვთისმეტყველი).

– რა განასხვავებს ერთმანეთისგან 
მორწმუნე და არა მორწმუნე ადამიანებს?

– მორწმუნე ადამიანი ქრისტეს მსგა
ვსებით, ქრისტე კი არ ხდება, არამედ 
მადლით და სიყვარულით მიემსგავსება 
მას, ჰგავს უფლის იმ ერთგულ მონას, რო
მელიც ღმრთისაგან ბოძებულ ტალანტს 
ამრავლებს კეთილი საქმეებით, ღვთის 
სათნო ცხოვრებით და, შესაბამისად, იგი 
იმოსება იმ ზე სამოსით, რომელიც მას 
განკითხვისას და უფალთან წარდგომისას 
დაამშვენებს. ხოლო, არამორწმუნე ადა
მიანი კი, ჰგავს იმ ბოროტ და მედგარ მო
ნას, რომელმაც მიწაში ჩაფლა ღვთისგან 
ბოძებული მადლი და არ გაამრავლა კე
თილმსახურებით. შესაბამისად არ ეცმება 
მას განკითხვისას `სამოსელი საქორწინე~ 
და უფალიც ეტყვის: `მოყვასო, რატომ არ 
გმოსია სამოსელი საქორწინე?~ და ჩააგ
დებს მას ბნელსა მას გარესკნელსა...

– მხოლოდ ეკლესიაში სიარული ნიშ-
ნავს მორწმუნეობას?

– რა თქმა უნდა არა, რადგან ჭეშ
მარიტმა მორწმუნემ სარგებლობა უნდა 
მოუტანოს საკუთარ სულს დიდი სულიერი 
შრომითა და ღვაწლით, ცოდვებთან ბრძო
ლით, ვინაიდან ̀ თავად სარწმუნოება, თვი
ნიერ საქმეთასა, მკვდარ არს (იაკობ. 2,20). 
ანუ როგორც წმ. ილია მართალი იტყოდა: 
`ცხოვრებას აცისკროვნებს სული, საქმით 
მეტყველი~.

ნაღდი ქრისტიანი ის არის, ვინც 
ჯვარს აცვამს თავის პიროვნულ უპირატე
სობას, ვინც უარყოფს პიროვნულ ̀ მეს~ და 
ქრისტესთან ერთად იქნება ჯვარცმული. 
შინაგანი ლოცვით ღმერთს მიენდობა, 
მოყვასს კი ისეთი სიყვარულით შეხედავს, 
როგორც ქრისტემ შეხედა ჯვრიდან იმ 
ადამიანებს, რომლებმაც ჯვარზე გააკრეს.

– მაცხოვარი სახარებაში ბრძანებს, 
რომ კლდეზე ააშენებს საკუთარ ეკლე-
სიას და არა თუ ცალკეული პიროვნებები, 
არამედ ბჭენი ჯოჯოხეთისანი ვერ მოე-
რევიანო მას (მათე 16,18). რას ნიშნავს ეს 
სიტყვები?

– იესომ სიმონ ზებედეს ძეს, ანდრია 
პირველწოდებულის ძმას, მოციქულად 
გამორჩევისთანავე უწოდა პეტრე (ბერძ
ნულად პეტროსქვასავით მტკიცე). როდე
საც პეტრემ უფალს თავის რწმენა აჩვენა 
და იგი ძე ღმრთისად აღიარა, უფალმაც 
მას საზღაურად დიდი გასამრჯელო – 
მასზე ეკლესიის დაფუძნება დაუწესა: `და 
მე გეტყვი შენ; რამეთუ შენ ხარ კლდე, და 
ამას კლდესა ზედა~, ანუ პეტრეზე კი არა, 
ადამიანზე კი არა შენ რომ ხარ, არამედ 
კლდეზე, რომელიც შენ აღიარე, თავად 
ჩემზე, როგორც ძე ღმრთისაზე, იმ ჭეშ
მარიტებაზე, რომელიც შენ გამოხატე, 
`აღვაშენო ეკლესია ჩემი~, ანუ ჩემზე მორ
წმუნეთა საზოგადოება, სადაც არ უნდა 
იყვნენ ეს მორწმუნენი და როცა კი არ 
უნდა იცხოვრონ მათ, მე თავად ვიქნები 
ის დაურღვეველი ლოდი, რომელზეც პირ
ველ ქვად შენ დაედები და შენთან ერთად 
ყველა ჩემი მოციქულნი, რომელთაც კი 
მიიღეს ცათა სასუფევლის გასაღებებიო.

მე ვიქნები ის თავსაკიდური ლოდი, 
რომელზედაც შეერთდება, როგორც ორი 
კედელი, ორი ხალხი – ერთი წინადაცვე
თილთაგან (მორწმუნე იუდეველები), 
სხვები კი – წინადაუცვეთელთაგან (მორ
წმუნე წარმართები), რომლებიც შეერთდე

1991 წლიდან ყოველი წლის 3 მარტს 
საქართველოში დედის დღე აღინიშნება. ეს 
თარიღი სიმბოლურად საქართველოს პირ
ველმა პრეზიდენტმა ზვიად გამსახურდიამ 
დაამკვიდრა. ზოგიერთ ქვეყანაში ქალთა 
საერთაშორისო დღეს და დედის დღეს 
ერთად აღნიშნავენ, მაგალითად, ჩვენს მე
ზობელ ქვეყნებში: სომხეთი, აზერბაიჯანი, 
რუსეთი... საქართველო პირველი ქვეყანაა, 
რომელმაც ამ დღის აღნიშვნა დაიწყო.

ჩვენში დედობა ცალკე პროფესია, 
საქმიანობაა და რაც მთავარია საზოგა
დოებრივსახელმწიფოებრივი საქმიანობა, 
დედას შვილის მოვლაპატრონობასთან 
ერთად აღმზრდელობითი ფუნქციაც აკის
რია. ბავშვის ღირებულებითი სისტემის ჩა
მოყალიბებასა თუ მსოფლმხედველობრივ 
განვითარებაში დედის როლი მნიშვნელო
ვანია, თუმცა არა გადამწყვეტი. დედები 
გვაჩვენებენ სამყაროს ზოგჯერ ისეთს, 
როგორიც ის სინამდვილეშია, ზოგჯერ ვა
რდისფერ სათვალეშიც. ხშირად თავადაც 
პესიმისტურად არიან განწყობილი, უიმე
დობასა და სისუსტეს განიცდიან, თუმცა 
ჩვენ ყოველთვის გვაძლევენ იმედს.

ჩვენი პატარა წარმატებისგან ოცნე
ბის კოშკებს ქმნიან, გვეუბნებიან, რომ 
უფრო მეტსაც შევძლებთ, არასდროს 
ფიქრობენ ცუდზე, როცა საქმე ჩვენს კა
რიერას ეხება და პროფესიულ განვითა
რებას. ჩვენი მთავარი მოტივატორები დე
დები არიან ისინი გვაყვარებენ სამყაროს, 
ქვეყანას, ოჯახს, მეგობრებს, საზოგადოე
ბას, თუმცა პირიქითაც ხდება.

დედის განწყობა, პიროვნული განვი
თარება, ფსიქოსოციალური მდგომარე
ობა, ხშირად ჩვენი ცხოვრების ხარისხს, 
ფსიქოლოგიურ პორტრეტს განსაზღვრავს. 
დედა, რომელსაც შეუძლია ჯანსაღი ღირე
ბულებით აღზარდოს შვილი სამართლიან, 
თავისუფალ, პატიოსან, კეთილ, ემპათიურ 
მოქალაქედ აქციოს, მხოლოდ კარგი მშო

ბელი კი არა კარგი მასწავლებელი და მოქა
ლაქეა. სწორედ ამიტომ დედებს დაფასება 
და პატივისცემა სჭირდებათ, არა მხოლოდ 
შვილებისა და ოჯახისგან. პირველ რიგში, 
საზოგადოებისა და სახელმწიფოსგან, 3 
მარტი სწორედ ამ პატივისცემის გამოხა
ტულებაა, თუმცა არა საკმარისი. სამწუხა
როდ, ჩვენს ქვეყანაში ყოველი მესამე ქალი 
ძალადობის მსხვერპლია, ქალები ოჯახის 
მთავარი მარჩენალები და შემომტანები 
არიან, ამ მიზეზით უმრავ ქალს უწევს საკუ
თარი ოჯახისგან შორს ყოფნა სოციალური 
მიზეზებით, ისინი მოწყვეტილნი არიან აღ
მზრდელობით პროცესში ჩართვას. რამდე
ნიმე ხნის წინ თბილისის ერთერთ ქუჩაზე 
გაჩნდა წარწერა `დედაჩემი კვირაში 60 
საათს მუშაობს!~. დედებს ურთულეს გარე
მოში უწევთ შვილების აღზრდა, უამრავი 
გამოწვევისა და იმედგაცრუების მიუხედა
ვად, მაინც იმედიანად უყურებენ შვილე
ბის მომავალს, ხშირად იმაზე მეტ ძალასა 
თუ ენერგიას გასცემენ, ვიდრე შეუძლიათ. 
ისინი ნააკლებად ფიქრობენ დაფასებაზე, 
თუმცა წუხან, როცა მარტო გრძნობენ 
თავს. სამწუხაროდ, ასეთი დღეები მათ 
ცხოვრებაში ძალიან ბევრია, რადგან ნა
კლებად აფასებენ დედებს, რომლებსაც 
თხოვენ, რომ გმირები აღზარდონ.

3 მარტი მართლაც მნიშვნელოვანი 
თარიღია სიმბოლური და გამომხატველი, 
და მაინც არასაკმარისი, სახელმწიფომ 
მინიმუმ ის მაინც უნდა შეძლოს, რომ 
ქალებს მათ გამოწვევებსა და შესაძლებ
ლობებს შრომითი კანომდებლობა მოა
რგოს და ღირსეული პირობები შეუქმნას 
ცხოვრებისთვის. იქნებ მერე არც ყოველი 
მესამე ქალი იყოს ძალადობის მსხვერპლი 
და თბილისის ქუჩაში სხვა წარწერებიც 
გაჩნდეს, მაგალითად ასეთი: `დედაჩემი 
კვირაში 60 საათს აღარ მუშაობს~.

მზეო შველიძე

3 მარტის მნიშვნელობაზე
ქალთა საერთაშორისო დღე – აღინიშ

ნება ყოველი წლის 8 მარტს ქალთა ეკო
ნომიკური, პოლიტიკური და სოციალური 
მიღწევების აღნიშვნის გლობალური დღე
სასწაული. პირველად ეს დღე 1909 წლის 
28 თებერვალს აშშში ამერიკის სოცია
ლისტურმა პარტიამ აღნიშნა.

ამ დღეს მომხდარ ისტორიულ მოვლე
ნათა შორის ერთერთი უმთავრესია `ტრა
იენგლ შირტუეისტ~ საფეიქრო ფაბრიკაში 
მომხდარი ხანძარი (ნიუიორკი, 1911), 
რომელმაც 140ზე მეტი ქალი იმ
სხვერპლა. ამ ტრაგედიის შემდეგ 
მოძრაობა მთელი მსოფლიოს მას
შტაბით გახდა ცნობილი.

1975 წელს გაერომაც აღიარა 
8 მარტი ქალთა საერთაშორისო 
დღედ.

ქალთა სოლიდარობის საე
რთაშორისო დღის აღნიშვნის იდეა 
XX საუკუნის დასაწყისში დაიბადა. 
სწრაფი მსოფლიო ინდუსტრიალიზა
ციისა და ეკონომიკური ექსპანსიის 
ეპოქაში ხშირი იყო მასობრივი პრო
ტესტები მუშათა აუტანელი სამუშაო პი
რობების გამო. ერთერთი პირველი იყო 
ნიუიორკის სამკერვალო ფაბრიკების 
მუშაქალთა გაფიცვა 1857 წლის 8 მარტს. 
მათი პროტესტი გამოიწვია ძალზე დაბა
ლმა ხელფასმა და გაუსაძლისმა სამუშაო 
პირობებმა. ქუჩაში გამოსული, გაფიცული 
ქალები პოლიციამ დაარბია. 1859 წლის 
მარტში იმავე ქალებმა დააარსეს პირველი 
პროფკავშირი.

მომდევნო წლებში 8 მარტს უფრო 
მეტი და ფართომასშტაბიანი პროტესტი 
ახლდა. 1908 წელს ნიუიორკის ქუჩებში 
15 ათასი ქალი გამოვიდა მოკლე სამუშაო 
დღის, უკეთესი ანაზღაურებისა და არჩევ
ნებში ხმის მიცემის უფლების მოთხოვნით. 
1910 წელს, სოციალისტინტერნაციო
ნალმა კოპენჰაგენში პირველი ქალთა 

8 მარტს გილოცავთ ძვირფასო ქალბატონებო!
საერთაშორისო კონფერენცია ჩაატარა. 
ამ ყრილობაზე გავლენიანი გერმანელი 
სოციალისტის, კლარა ცეტკინის ინიცია
ტივით დაფუძნდა ქალთა საერთაშორისო 
დღე. ქალთა სოლიდარობის სახელით, 
მომდევნო წლის 8 მარტს მილიონზე მეტი 
ადამიანი გამოვიდა ავსტრიაში, დანიაში, 

გერმანიასა და შვეიცარიაში. პირ
ველი მსოფლიო ომის დაწყე

ბის წინ ქალებმა მთელი 
ევროპის მასშტა

ბით მოაწყვეს 
სამშვიდობო 
მსვლელობა 

1913 წლის 
8 მარტს.

 

1917 
წლის რუსე
თის რევოლუ
ციის გამომ
წვევი პირველი 
ნაპერწკალი გახდა 
ქალთა საერთაშო
რისო დღისადმი სო
ლიდარობის მიზნით ორგანიზებული 
დემონსტრაცია. ოქტომბრის რევოლუ
ციის შემდეგ, ბოლშევიკმა ალექსანდრა 
კოლონტაიმ დაითანხმა ლენინი, რომ ეს 
დღე ოფიციალური დღესასწაული გამხდა
რიყო, თუმცა ის სამუშაო დღედ ითვლე

ბოდა. 1965 წლის 8 მაისს სსრკის უზენა
ესი საბჭოს პრეზიდიუმის ბრძანებულე
ბით, ქალთა საერთაშორისო დღე უქმედ 
გამოცხადდა `საბჭოთა ქალთა უდიდესი 
დამსახურების გამო კომუნისტურ აღმ
შენებლობაში, დიდ სამამულო ომში სამ
შობლოს დაცვისას ფრონტსა და ზურგში, 
ხალხთა შორის მეგობრობის განმტკიცე
ბისა და მშვიდობისთვის ბრძოლაში~.

8 მარტი ოფიციალურ დღესასწაუ
ლად და უქმე დღედ რჩება ყოფილი საბ
ჭოთა კავშირის ქვეყნებში, მათ შორის, 
საქართველოშიც.

დასავლეთში ქალთა საერთაშორისო 
დღე 1920იანი წლების ბოლომდე მასშტა
ბურად აღინიშნებოდა. თუმცა შემდეგ, 
კომუნისტებთან ასოციაციის გამო, მისმა 
პოპულარობამ იკლო. 1960იან წლებში, 
ფემინიზმის აღმავლობის ჟამს, ეს თარიღი 
ისევ გახდა პოპულარული. 1975 წელი ქა
ლთა საერთაშორისო წლად გამოცხადდა 
და, ამასთან დაკავშირებით, გაერომ ქა
ლთა საერთაშორისო დღის დაფინანსების 
ნებართვა გასცა.

2005 წელს ბრიტანეთის პროფკავ
შირების გაერთიანების კონგრესზე ერ
თხმად დაუჭირეს მხარი რეზოლუციას 
ბრიტანეთში ქალთა საერთაშორის დღის 
სახალხო დღესასწაულად გამოცხადების 
შესახებ.

ამჟამად არსებული ქალთა უფლე
ბების დაცვის მოძრაობები ყოველი 

წლის 8 მარტს მრავალ ღონისძიე
ბას ატარებს. ქალთა გლობალური 
ასოციაციის, `ავრორას~ საიტზე შე

საძლებელია ადგილობრივ ღონისძიე
ბათა დარეგისტრირება. ეს ხელს უწყობს 

ქალთა უფლებების დაცვის სფეროში 
ადგილობრივი მოვლენების მსოფლიო 
მასშტაბით გაშუქებას. მრავალი ქვეყნის 
მთავრობა და ბევრი ორგანიზაცია მხარს 
უჭერს ქალთა საერთაშორისო დღეს.

ადამიანის მთელი ცხოვრება უფალთან 
მიახლების პროცესს უნდა ნიშნავდეს

ბიან ერთ რწმენაში, ერთი იმედით, ერთ 
სიყვარულში და `ბჭენი ჯოჯოხეთისანი 
ვერ ერეოდიან მასო~.

მაშასადამე, პეტრე მოციქულის 
რწმენა გახლავთ მორწმუნეთა საფუძველი 
და ამიტომ ყოველმა, ვინც რწმენის შე
ნობის აშენებას აპირებს, საფუძვლად ეს 
აღიარება უნდა დაუდოს, ჩვენც თუ მრა
ვალ სიკეთეს ვიქმთ, მაგრამ მათ ამ სწორ 
აღიარებაზე არ ვაფუძნებთ, უსარგებლოდ 
ვაშენებთ. გამოთქმა `ეკლესია ჩემი~ მიუ
თითებს, რომ ეს არის უფალი ყოველთა, 
იმიტომ რომ ყველაფერი ღმერთს ემსა
ხურება. `ჯოჯოხეთის ბჭენი~ კი – დრო
დადრო მოვლენილი მდევნელები არიან, 
რომლებიც ცთუნებებით ქრისტიანებს 
ჯოჯოხეთში აგზავნიდნენ. ერეტიკოსე
ბიც ასევე არიან ბჭენი, რომლებიც ჯო
ჯოხეთისაკენ მიუძღვიან ხალხს. მაგრამ 
ეკლესიამ მრავალი მდევნელი და მწვალე
ბელი გადალახა. თითოეული ჩვენთაგანიც 
ეკლესია და ღვთის სახლია. ამიტომ, თუ 
ჩვენ ქრისტეს აღიარებაზე ვართ დაფუძ
ნებულნი, მაშინ ბჭენი ჯოჯოხეთისანი, 
ანუ ჩვენი ცოდვები, ვერ გვძლევენ და სა
მუდამოდ უფალთან დავრჩებით.

– უფალი მიმართავს კაცობრიობას: 
აღიღეთ ჯვარი და შემომიდექით მე. მამაო, 
ჯვარი ტანჯვაა?

– მაცხოვარი გვასწავლის, რომ სა
კუთარი ჯვრის აღების გარეშე ვერ მი
ვაღწევთ ცათა სასუფეველს: `რომელსაც 
სურს რომ მე შემომიდგეს, უარყოს თავისი 
თავი, აღიღოს ჯვარი თვისი და მომდე
ვდეს მეო~ (მარკოზი, 8,34). სახარების ამ 
სიტყვებში სამი პირობაა მოცემული მათ
თვის, ვისაც სურს, რომ უფლისა იყოს და 
არა საკუთარი თავის.

საკუთარი თავის უარყოფა ნიშნავს 
მთელი ხორციელი ნების უარყოფას და 
ღმერთის ნების დამორჩილებას. საკუთარი 
ჯვრის ტარება კი არის ის ათასნაირი გა
ნსაცდელი, მაგალითად, უიღბლო ქორწი
ნება, სიდუხჭირეში მყოფი წვრილშვილი
ანობა, ცუდი მეზობელი, ავადმყოფობები 
თუ ახლობელთა გარდაცვალება და სხვა 
მრავალ სიბნელეთა ერთობლიობა, რო
მელიც მხოლოდ ცხოველი რწმენითა და 
გულწრფელი სინანულით უნდა მივიღოთ 
და დავითმინოთ ღმერთის სიყვარული
სათვის. ღმერთი იმდენ განსაცდელს არ 
მოგვიტანს, რომლის დათმენაც ჩვენ არ 
შეგვიძლია. როგორც ოქრო იწრთობა გა

ხურებულ ქურაში და კეთილშობილდება, 
ასევე იწრთობიან მორწმუნეთა სულები 
განსაცდელების დაძლევით, სპეტაკდე
ბიან და უახლოვდებიან უფალს.

და ბოლოს, მაცხოვრისადმი შედგომა 
ნიშნავს ვიხელმძღვანელოთ მისი მცნე
ბებით, მარადის თავმდაბლობით, მორჩი
ლებით, მარხვითა და ლოცვით ვიზღუდა
ვდეთ თავს, მართლითა სარწმუნოებითა 
და კეთილმსახურებით ვცხოვრობდეთ. 
ადვილი არაა ყოველივე ამის შესრულება, 
მაგრამ შესაძლებელია.

– `კაცად მაშინ ხარ საქები თუ ეს 
წესი წესად დარგე, ყოველ დღესა შენს 
თავს ჰკითხე, აბა მე დღეს ვის რა ვარგე~ 
– წმ. ილია მართლის ამ სიტყვებზე მე-
ტად ქრისტიანული შეიძლება კიდევ რამე 
იყოს?

– წმიდა ილია მართლის ეს სიტყვები 
თავად ქრისტიანული ცხოვრების წია
ღიდან იღებს სათავეს და გამოხატავს 
ათი მცნებიდან ერთერთ მთავარ მცნე
ბას – მოყვასისადმი ჩვენს უანგარო სი
ყვარულსა და მსახურებას: `გიყვარდეს 
მოყვასი შენი, ვითარცა თავი თვისი~.

– და მაინც, ამ სიტყვებს რას დაამა-
ტებთ, როგორ უნდა ვიცხოვროთ?

– მართლმადიდებელი ეკლესია ყოველ
თვის გვასწავლიდა სიყვარულს ღვთი სას 
და სიყვარულს მოყვასისას; გვასწავლიდა 

გამორჩევას წესრიგისა უწესრიგობისაგან; 
გვასწავლიდა, როგორ ვიაზროვნოთ მართ
ლად და სწორად, როგორ ვიმეტყველოთ, 
როგორ ვიცხოვროთ მართლმადიდებლუ
რად ყველაზე უფრო ხანგრძლივი, ჟამ
გრძელი, მართალი და სწორი მიზნისათვის. 
ქრისტიანობა, რომელიც მაცხოვარმა მო
ციქულებს უქადაგა, მთელს მსოფლიოს 
მოედო. მთელი მსოფლიო ქრისტეს აღია
რებს, რადგან დროის გამოცდას, დროის 
პარამეტრებს მხოლოდ და მხოლოდ მარა
დიული, ღვთივ გამოცხადებული, განმა
ღმრთობელი, მაცხოვნებელი მოძღვრება 
უძლებს. რაც უფრო ახლოს ვიქნებით 
ეკლესიის სწავლებასთან, მით უფრო ჟამ
გრძელი იქნება ინდივიდუალურად ცალკე
ული ადამიანი, ოჯახი და ერიც.

ეკლესიას არავის სიკვდილი არა ნე
ბავს, პირიქით – მოქცევა და ცხონება. 
სწორად უნდა მივუდგეთ ამა თუ იმ სა
კითხს და ყველაფერს თავისი სახელი და
ვარქვათ.

ჩვენს აზროვნებაში, მეტყველებასა 
და ქმედებაში ყველა გამოწვევას, ალტერ
ნატივას სწორი და მართალი, ღვთის ნების 
შესაბამისი პასუხი უნდა მივცეთ, საბო
ლოო ჯამში, უფლის სადიდებლად და სუ
ლის საცხონებლად. ამინ!

ესაუბრა
ია გიგიაშვილი

